
...Биз оммавий ахборот воситаларининг фаолият эркинлиги кафолатларини мустаҳкамлаш, журналистларнинг машаққатли ...Биз оммавий ахборот воситаларининг фаолият эркинлиги кафолатларини мустаҳкамлаш, журналистларнинг машаққатли 
меҳнатини муносиб баҳолаш ва рағбатлантириш, жамиятда демократик принциплар, фикрлар ва қарашлар ранг-баранглигини меҳнатини муносиб баҳолаш ва рағбатлантириш, жамиятда демократик принциплар, фикрлар ва қарашлар ранг-баранглигини 
таъминлаш борасида олиб бораётган ишларимизни албатта изчил давом эттирамиз.таъминлаш борасида олиб бораётган ишларимизни албатта изчил давом эттирамиз.

Шавкат  МИРЗИЁЕВШавкат  МИРЗИЁЕВ

Дунёда инсон ҳақ-ҳуқуқла-
рининг таъминланиши ва жа-
мият фаровонлиги даража-
сини баҳолашга қаратилган 
халқаро рейтинглар ва ин-
декслар кўп. Уларнинг катта 
қисми нодавлат-нотижорат 
ташкилотлар бўлиб, асо-
сан, тарғиботчилик фаоли-
яти орқали ўзини-ўзи молия-
лаштиради. “Чегара билмас 
мухбирлар” ҳам ана шундай 
ташкилотлардан биридир. 
Ҳар йили 3 май — Жаҳон мат-
буоти эркинлиги куни арафа-
сида ушбу ташкилот “Халқаро 
матбуот эркинлиги индекси 
(кўрсаткичлари)”ни эълон қи-
либ, омманинг қизғин муҳока-
маларига сабаб бўлади. 

Мазкур индекс натижалари 
ҳар бир давлат ўтган бир йил 
давомида ўз медиа ландшаф-
тини сиёсий, иқтисодий, ижти-
моий, қонун устуворлиги ва 
хавфсизлик индикаторлар (кўр-
саткичлар)и бўйича қандай ўз-
гартирганигача норасмий баҳо 
берилади ва кейинги бир йил 
давомида сиёсий, халқаро ҳам-
корлик, ижтимоий, иқтисодий, 
инвестицион, илмий-иннова-
цион ва бошқа кўплаб соҳалар 
истиқболи “башорат” қилинади. 
Яъни агар давлат номи рейтин-
гнинг юқори ўринларида қайд 
этилса ёки аввалги йилларга 
нисбатан ижобий ўзгаришлар 

кузатилса, ушбу мамлакатда 
юқорида санаб ўтилган йўна-
лишлар бўйича барқарорликка 
интилиш борлиги эътироф эти-
лади. Бу эса ўша мамлакат 
халқаро ҳамкорликнинг ҳам сиё-
сий, ҳам ижтимоий-иқтисодий 
ва бошқа йўналишлари бўйича 
ишончли эканлигидан далолат 
беради. Натижада ўзининг ин-
вестицион жозибадорлигини 
ошириш ва ташқи дунё билан 
мулоқотни кенгайтиришига қай-
сидир маънода ижобий туртки 
бўлиши мумкин. Рейтингда ак-
синча натижаларни қайд этган 
давлатлар эса кейинги бир йил 
давомида барча соҳалар бўй-
ича халқаро ҳамжамият ва хо-
рижий ҳамкорлар билан ишонч-
сизлик муаммосига дуч келиши 
ҳам мумкин. Чунки матбуот эр-
кинлиги бўлмаган ҳар қандай 
давлатнинг сиёсий шаффоф-
лиги, қонун устуворлиги, иқтисо-
дий эркинлиги, ижтимоий барқа-
рорлиги ва рақобатбардошлик 
имкониятлари шубҳа остига 
олинади. Демак, мазкур рей-
тингда яхши натижаларни қайд 

этиш ривожланаётган ҳар бир 
демократик давлат қатори Ўзбе-
кистон учун ҳам жуда муҳим ҳи-
собланади.

Ўзбекистон Республикаси 
Президентининг 2019 йил 25 
февралда эълон қилинган “Ўз-
бекистон Республикасининг 
халқаро рейтинглар ва ин-
декслардаги ўрнини яхшилаш 
чора-тадбирлари тўғрисида”ги 
ҳамда ва 2022 йил 18 майда қа-
бул қилинган “Халқаро рейтинг 
ва индекслар билан ишлашда 
илмий салоҳият ҳамда амалий 
фаолият уйғунлигини таъмин-
лаш чора-тадбирлари тўғри-
сида”ги қарорларида Ўзбекис-
тонда ҳуқуқий демократик дав-
латнинг муҳим шартларидан 
бўлган сўз ва матбуот эркинли-
гини барқарорлаштириш орқали 
халқаро рейтингларда юқори 
натижаларга эришиш ва мамла-
кат инвестицион жозибадорли-
гини оширишнинг ҳуқуқий меха-
низмлари ўз ифодасини топган.

ТАҲЛИЛ ВА ТАЛҚИН АКС-САДО

 ЖАҲОН МАТБУОТ ЭРКИНЛИГИ ИНДЕКСИ:

Ҳаётда оддий қаламнинг, сўзнинг 
қудрати, мўъжизаси беқиёс аҳамиятга 
эгадир. Бу — исбот талаб қилмас 
ҳақиқат. Негаки, оламшумул ғоялар, 
муҳим тарихий воқеа-ҳодисалар, буюк 
алломаларнинг асарлари ҳам дастлаб 
қалам орқали қоғозга муҳрланган ва шу 
аснода авлоддан-авлодга етказилган. Не 
бахтки, бугун дунё шу қадар ривожланган, 
инсоннинг ақли шошадиган ахборот 
технологиялари тараққий этган замонда 
ҳам қалам ва сўзнинг қадри ошса ошиб 
бормоқдаки, асло камайган эмас. Албатта, 
биринчи энг муҳим омил бу — қай юртда 
тинчлик ва хотиржамлик, ривожланиш 
ва юксалиш ҳукм сураётган бўлса, барча 
неъматларнинг қадри баланд бўлиши, 
эъзозланиши тайиндир. Нетонгки, бугун 
дунё иккига бўлинган бир олманинг 
икки палласини гўё симобга қўйилгани 
каби қалқиб тургани ҳам айни ҳақиқат. 
Ахир қанчадан-қанча юртларда уруш ва 
нотинчлик сабаб миллионлаб одамлар ўз 
Ватанидан, уйларидан айро, эртасининг 
қандай бўлишини билмасдан хавотирда 
тонг оттираётгани, гулдек болаларнинг 
кўзларидаги ёшни артиб қўйишга эса 
имконлари бўлмаётгани ҳеч кимга  сир 
эмас.

Демак, фақат тинчлик ва фаровонлик ҳукм 
сурган юртдагина юқорида биз айтган қалам ва 
сўзнинг қадри бошқа неъматлар каби баланд 
бўлиши мумкин экан-да.

Шу ўринда мамлакатимизда амалга оши-
рилаётган кенг кўламли янгиланишлар, ис-
лоҳотлар, инсон қадрини улуғлашга қаратил-

ган саъй-ҳаракатлар жараёнида сўз ва мат-
буот мустақиллигининг таъминланаётгани, 
соҳада меҳнат қилаётган ижодкорларга кўрса-
тилаётган рағбат ва эътиборнинг юксаклигини 
алоҳида таъкидлаш жоиз.

Дарҳақиқат, бугун Президентимиз томони-
дан жамиятда очиқлик ва ошкораликни таъ-
минлаш, ҳур фикрлиликка кенг шарт-шароит-
лар яратиш борасида олиб борилаётган оқи-
лона сиёсат медиа соҳасига ҳам том маънода 
янгиланиш нафасини олиб кирмоқда. Давлати-
миз раҳбари таъбири билан айтганда, омма-
вий ахборот воситаларини чинакам “тўртинчи 

ҳокимият”га айлантириш, давлат идоралари-
нинг жамият олдидаги ҳисобдорлигини оши-
риш борасида сезиларли натижаларга эриши-
лаётгани асли ана шундан.

Президентимиз Шавкат Мирзиёевнинг очиқ 
ва прагматик ташқи сиёсати туфайли нафақат 
қўшни давлатлар, балки узоқ ва яқиндаги хори-
жий мамлакатлар билан алоқалар мустаҳкам-
ланиб бормоқда. Бу ўз навбатида жаҳон жур-
налистларининг Янги Ўзбекистонга қизиқи-
шини сезиларли даражада ошираётганига 
гувоҳмиз. Яқинда Ўзбекистон Журналистлар 
уюшмаси ташкилотчилигида бир гуруҳ юрти-

миз журналистларининг Озарбайжонга қилган 
ижодий сафаримиз давомида ҳам бунга гувоҳ 
бўлдик. Озарбайжонда бир қанча ижодий жа-
моаларда бўлиб, уларнинг мамлакатимизда 
амалга оширилаётган ўзгаришларга, журна-
листларга яратиб берилаётган имкониятларга 
катта қизиқиш, ҳавас билан қарашларининг 
шоҳиди бўлдик. Ўзбекистонда сўз ва матбуот 
эркинлигининг ўрни, очиқлик сиёсатининг усту-
ворлиги йўлида эришилган натижалар ҳақида 
мезбон ҳамкасбларимизга мамнуният ила сўз-
лаб бердик. Озарбайжонлик ҳамкасбларимиз-
нинг юртимизда журналистларга берилаётган 

имконият ва рағбатлар ҳақида биз ўйлаган-
дан-да кенгроқ маълумотларга эга эканлиги-
дан мамнун бўлдик. Жумладан, журналистика 
соҳасидаги “Олтин қалам” Миллий мукофоти 
учун халқаро танловимиз ҳақида ҳам илиқ 
фикр лар эшитдик.

Демак, чиндан ҳам мамлакатимиздаги бун-
дай нуфузли танловлар жаҳонни қамраб ола-
ётгани муболаға эмас.

Мана, кеча навбатдаги “Олтин қалам” XVIII 
Миллий мукофоти учун халқаро танлов ғолиб 
ва совриндорларини тантанали тақдирлаш ма-
росими муҳташам “Ўзбекистон” халқаро анжу-
манлар саройида юксак савия ва янги фор-
матда бўлиб ўтди.

Жаҳон матбуоти эркинлиги кунига бағиш-
лаб ўтказиб келинаётган “Олтин қалам” Мил-
лий мукофоти учун халқаро танловнинг ўрни, 
обрўси йилдан йилга ошиб бораётганига Дав-
латимиз раҳбарининг 2022 йил 27 июндаги 
“Оммавий ахборот воситаларини қўллаб-қув-
ватлаш ва журналистика соҳасини ривожлан-
тириш чора-тадбирлари тўғрисида”ги қарори 
бош омил бўлмоқда, десак, айни ҳақиқатни 
айт ган бўламиз.

Нуфузли танловнинг тақдирлаш мароси-
мига бу йил ҳам, одатдагидек, таниқли жур-
налистлар, фахрий-устозлар, республикамиз 
ОАВ раҳбарлари, давлат ва жамоат ташкилот-
лари ҳамда медиа соҳа вакиллари, журналис-
тика йўналишидаги олий ўқув юртларининг 
профессор-ўқитувчилари, талабалар, халқаро 
ташкилотлар ва элчихоналарнинг вакиллари, 
шунингдек, бир қатор хорижий давлатлардаги 
медиа уюшмаларининг мутасаддилари таклиф 
қилинди. Қолаверса, миллий медиа соҳасида 
оммавий ахборот воситалари ходимлари, жур-
налистлар ўртасида ўтказиладиган турли тан-
ловлар кўплигига қарамасдан, ҳар бир ижод-
кор “Олтин қалам” соҳиби бўлишни орзу қи-
лади. Чиндан ҳам “Олтин қалам” танловининг 
нуфузи баланд, бу мукофот ижод майдонида 
юксак эътироф рамзига айланиб улгурди.

Бу йил ушбу танловда 550 дан ошиқ журна-
лист ва ОАВ вакиллари 4 мингдан зиёд ижо-
дий ишлари билан иштирок этди. Бу ўз нав-
батида, жамиятда юз бераётган ўзгаришлар, 
янгиланиш лар жараёнида ҳамкасбларимиз-
нинг фаоллигини кўрсатади.

ХАЛҚАРО ТАНЛОВ

ÄÓÍ¨ÃÀ Á¤ÉËÀ¨ÒÃÀÍÄÓÍ¨ÃÀ Á¤ÉËÀ¨ÒÃÀÍ  

                          “ОЛТИН ҚАЛАМ”“ОЛТИН ҚАЛАМ”

Ассалому алайкум, Муҳтарама опа!
“Hurriyat” газетасининг шу йил 

1 майдаги 18-сонида “Болалар ўз 
нашрларини ўқияптими?” сарлавҳали 
мақолангизни қаттиқ ҳаяжон билан 
ўқидим. Ўқиб, юрагимдаги сандиқ 
қулфини парчалаб, дард қоғозга 
тўкилди. Ўқидим-у, юракнинг ҳар 
зарбида оғриқ бераётган дардлар 
қўзғалди. Эҳтимол, кўпчилик учун 
аҳамиятсиз, аксар одамлар учун 
майда масаладир бу. Бироқ касаллик 
бартараф этилса-да, асорати қолишини 
ёдда тутишимиз лозим. Бу “дард”нинг 
асорати оғир, бадали катта бўлиши 
мумкин.

Муҳтарама опа! Кимдир сезяпти, 
кимдир сезмаяпти — шу кунларда бола 
бўлиб, газета ё журнал ўқимаган, ўқиш 
тугул газета-журналларни умрида 
кўрмаган янги авлод катта ҳаётга кириб 
келмоқда. Бу — жуда оғриқли масала.

Аввало, айтай, “мажбурий обуна”га мен 
ҳам қаршиман. “Юқори” ташкилотнинг амри 
билан эмас, ҳар ким ўз хоҳишига кўра, их-
тиёрий обуна бўлсин! Аммо обуна бўлсин! 
Ўқисин!

Бизнинг мактабларимизда бўлса, “мажбу-
рий обуна”га қўшилиб обунанинг ихтиёрий 
шакли ҳам йўқ қилинди. Майли, ўқитувчилар 
гарчанд маънан мажбур бўлсалар-да, ёппа-
сига обуна бўлсин, газета-журнал ўқисин, 

демайман. Аммо болаларнинг айби нима?
Бундан бир неча йил аввал бир муд-

дат мактабда ишладим. Таълим даргоҳида 
обуна тизими шу қадар издан чиқиб кет-
ганки, “обуна”нинг “о” ҳарфини эшитган 
заҳоти барча кўздан ғойиб бўлади. Бола де-
гани бу дунёда “Ғунча” ё “Гулхан” деган жур-
нал ёки “Тонг юлдузи” деган газетанинг бор-
лигини билмаса, қандай қилиб обуна ҳақида 
ўйлай олади? Ота-оналарнинг аҳволи бар-
чамизга маълум бўлса! Ҳатто боласининг 
мактабдаги ўқиши билан қизиқмайдиган 
ота-оналарнинг борлиги ёлғон эмас-ку!

Педагогик жамоа ва ўқувчилар ўртасида 
обуна тарғиботи билан шуғулландим. Аммо 
бари бенаф кетди, Муҳтарама опа. Биргина 
она келиб, обуна бўлмоқчилигини айтди-ю, 
бадар кетди.

Мактабни битирганимизга ҳам шу йил 
10 йил тўларкан. Кечагидек эсимда, ҳар 
йили кузда бутун синф обунага пул йиғар-
дик. Жамғарилган маблағдан 1-4-синфда 
“Ғунча”, 5-9-синфда “Гулхан” учун обуна 
бўлардик. Ўқитувчи бўлиб ишловчи онам 
мен учун алоҳида обунани расмийлашти-
рарди. Буни кўрган тўрт синфдошим уйига 
арз-дод билан бориб, обуна учун ота-онаси-
дан пул олиб келарди. Қарабсизки, 18 ўқувчи 
ўқийдиган синф  га ҳар йили 6 тадан журнал 
келарди. Ўқув йили мобайнида синфдан 
ташқари ўқиш ларда саҳифалари уринган 
журналларни ҳар ёзги таътилда синф раҳба-
римиз Ирода опа Манбетова мустақил ўқиш 

учун ҳар биримизга тақсимлаб берарди. Ва 
янги ўқув йили бошида ўқиган ҳикоя-ю мақо-
лаларимиз тўғрисида сўзлаб берар, тенгдош-
ларимиз ёзган шеърлардан ёдлаб берардик. 
Биз мана шундай улғайган авлодмиз...

Афсуски, энг сўнгги газета-журнал ўқий-
диган авлод бўлдикмикан, деган қўрқинчли 
ўйларга ҳам бориб қоламан, Муҳтарама опа.

Мақолангизда ғузорлик ўқувчининг жур-
налда шеъри чиққани-ю, аммо, журналга 
обуна бўлмагани учун ўқитувчиси нашрнинг 
электрон шаклини телеграм ижтимоий тар-
моғи орқали юборишини сўраганини куюн-
чаклик билан баён этгансиз. Таассуф, бу-
гунги кун учун бу табиий ҳол бўлиб қолди. 
Шундай пайтда баъзан матбуот нашрлари-
нинг электрон шаклларини тарқатаётганлар-
дан хафа бўлиб кетади, киши.

Негаки, ўз номи билан босма нашр ҳи-
собланган газета ё журналнинг электрон 
шаклини тарқатиш қайси мантиққа мувофиқ 
келади? 

Қадрли Муҳтарама опа!
Болалар матбуоти — болаларнинг энг 

яқин ҳамроҳи бўлиши лозим! Китоб мутола-
аси ва китобхонлик маданияти, энг аввало, 
газетхонлик орқали шаклланишини унут-
маслик керак. Қолаверса, ҳар қандай ах-
борот қоғоз ҳолида ўқилса, таъсирчанлиги 
ва хотирада қолиши ортиши халқаро ил-
мий-тадқиқот марказлари 
мутахассислари томони-
дан исботланган бўлса!

БОЛАЛАР БОЛАЛАР 
МАТБУОТСИЗ МАТБУОТСИЗ 
УЛҒАЙМАСИН!УЛҒАЙМАСИН!

Ўзбекистонда хизмат кўрсатган маданият ходими Муҳтарама Улуғовага мактуб

Шойим БЎТАЕВ,
“Жадид” газетаси бўлим мудири,

“Олтин қалам” XVIII Миллий мукофоти 
учун халқаро танловнинг “Энг яхши 

журналистик материал (босма нашрлар)” 
номинацияси бўйича 1-ўрин соҳиби:

 
“Менинг ҳузуримга ишларингизни 

қўйиб, ниятларингиз билан келинг”.  
Ҳар гал бирон-бир газета-журнал 

таҳририяти остонасига қадам қўяркан-
ман, донишманд Ибн Тоймиййанинг 
ушбу сўзлари хаёлимдан кечади. 

Умумий номда “Босма оммавий ах-
борот воситалари” деб аталадиган бу 
майдонда кечаётган жараёнларни ни-
мага қиёслаш жоиз? Элу юрт тақдири 
учун муҳорабагами? Ёки инсоният пайдо 
бўлганидан буён излашдан толмаган 
ҳақиқатни қарор топтиришгами?

Нимаики бўлмасин, заҳматкаш қалам 
соҳиблари бу майдонда жамиятни тутиб 
турувчи ғоялар устида бош қотириб, ҳа-
лол тер тўкмоқдалар. Олис ўтмиш қаъ-
ридан онгимизга оққан халқ тафакку-
рига қулоқ тутган ҳолда унинг сабоқла-
рини бугун ва келажак билан таққослаб, 
кимларнидир нималардандир огоҳлан-
тиришга ошиқмоқдалар. Абдулла Ори-
пов таъбири билан айтганда, “Инсон 
деб фалакка ҳайқирмоқ нечун, Инсон 
ёнингда-ку, у менинг қўшним” деган ақи-
дада замондошларимизнинг ўй-ташви-
шлари, қувонч-қайғуларини ортмоқлашга 
елка тутмоқдалар. 

Газета-журналлар таҳририятларининг 

муқаддас остонасида эзгу ниятлар шу 
тариқа амал олиб, элу юртга беминнат 
хизмат қилмоқда.

Сир эмас, кўҳна тарих асрларни қум 
каби элаб, сарагини саракка, пуча-
гини пучакка чиқариб беради. Шу маъ-
нода, ортга бурилиб, бироз нарига на-
зар ташласак, газета-журналлар ўзбек 
халқининг Янги Ўзбекистон муҳитига 
етиб келгунча бўлган сермашаққат заҳ-
матли йўлида нечоғли улкан аҳамиятга 
молик бўлганини англаш қийин эмас. 
Халқимиз онгу тафаккури, дунёқараши 
шаклланишида бу воситалар беминнат 
хизмат қилди. Ўтган аср бошида юрти-
миз маърифатпарварлари ижтимоий ҳа-
ётда газетанинг ўрни нечоғли юксак экан-
лигини эътироф этиб мақолалар, шеър-
лар ёзишди. Тарихчи олим Исҳоқхон 
Тўра Ибрат:

Газета кўрмаган, бехабар халқлар,
Мисли ўлгандир ё ухлаган,
дея, қотиб қолган ақидалар, нақлу ма-

ноқибнинг беҳуда чўпчаклари чангалидан 
халқни маърифатга бошловчи ҳақиқатни 
газета олиб чиқишига чин дилдан инонди. 
Бу майдонда энди сўз ўйинлари эмас, 
ҳаёт ҳақиқатига суянган ғояларнинг рўёби 
ой нур сепган оқшомлар каби ўлкага зиё 
сочди.

Учинчи Ренессанс пойдеворини яра-
тиш эзгу ғояси ғунча каби барг ёзаётган 
бугунги кунда, газета-журналлар саҳифа-
ларидаги маънавий-мафкуравий муҳо-
раба майдонида қалам тутган халос-
корларни кўпчилик жанг майдонидаги 
жангчиларга қиёслашади. Бошни омон 
сақлаш ташвишидан кўра, таҳдид онла-
рида иймон, виждон, ор-номусни сақлаш 
буюк аъмоли юксак эканини бундай ва-
зиятларда фаҳмлаб етадилар. Албатта, 
тубан манфаатлар йўлида ўзгалар чўн-
тагига кўз тикиб оламни шовқинга тўл-
дирган ўйинқароқ шоулар-у ҳаётнинг ме-
тиндек иродасида тобланган заҳматкаш 

халқнинг мардона қиёфасини чимил-
диққа солиб кўрсатишга интилишлардан 
нафратланган ҳолда қалам тутган халос-
корларидан элу юрт, муқаддас Ватан 
сергак аскарларидан кутгани каби нажот 
кутишга ҳақли ҳисобланади.

Шу маънода, ҳаёт билан бақамти га-
зета-журналларда ижод қилаётганлар-
нинг жамиятдаги тутган ўрни беқиёс. 
Бу, уларнинг ўзларини сохта шону кўпик 
каби енгил-елпиликлардан йироқ тутиб, 
ҳаётга жиддий нигоҳ, теран мулоҳаза би-
лан қарашларида намоён бўлиб туради. 
Уларнинг содда ва одми кўринишларида 
тафаккурнинг ёлқинланиб нур сочаёт-
ганини илғаш мароқлигидан ташқари 
тўғри йўлга бошлайди. Олий ўқув юрт-
ларини битириб келишган ёшлар бугун 
газета-журналлар, нашриётлар таҳри-
риятлари амалиётларида хат-савод ма-
саласини қайта синовдан ўтказиб,  ўз 
сўзларини айта олиш малакасини эгал-
лашмоқда. Босма оммавий ахборот 
воситаларининг адади масаласи бунга 
дахл эта олмайди. Зеро, ўзликни  ан-
гламоқ эҳтиёжи мангу мудроққа маҳкум 
эмас. Эътибор эса...эҳтиёждан келиб 
чиққан ҳолда, ўз адолатига эга. 

Газета-журналлар жамиятни олдинга 
етакловчи эзгу ғоялар сарчашмаси си-
фатидаги ролини бой бермаганини, бер-
маслигини бугунги “Олтин қалам” тан-
лови натижалари яна бир бор намоён 
этди. Албатта, унинг ташкилотчиларига 
миннатдорчилик билдириш бурчимни 
меҳнатимга эътибор сифатида қадрлай-
ман.

“Дарвоқе, қалам қиличдан кучлироқ!..
Қилични тортиб олсангиз ҳам давлатни 
барибир қалам билан қутқариш мумкин!”.

Ким, қачон айтганидан қатъи назар, 
бу гап ҳамон ўз аҳамиятини йўқотган 
эмас. Фақат унинг кучини, атоқли адиб 
Абдулла Қаҳҳор айтганидек, асло ўтин 
ёришга сарфламаслик лозим!

ҚАЛАМ ТУТГАН 
ХАЛОСКОРЛАР

Журналистика соҳасида 
Бош миллий мукофот 

— “UzReport TV” телеканали жамоаси. 
Телеканал бош муҳаррири Саидолимхон 
Турдибоев — “Uzreport TV” телеканали томо-
нидан холислик, ҳаққонийлик, тезкорлик прин-
ципларига қатъий амал қилган ҳолда эфирга 
узатилган ижтимоий-сиёсий мавзулардаги тур-
кум кўрсатувлар учун.

Асосий номинациялар
Энг яхши журналистик материал 

учун (телевидение)
1-ўрин – Гўрўғлиев Элёр Рўзиқулович, 

“Севимли” телеканалининг “Замон” ахборот 
таҳлилий дастури мухбири — Ижтимоий-сиё-
сий, иқтисодий мавзуларда эфирга узатилган 
туркум танқидий-таҳлилий лавҳалари учун.

2-ўрин – Алиев Анваржон Орифжонович, 
“Ўзархив” агентлиги матбуот котиби, “Архива-
риус” кўрсатуви муаллифи ва бошловчиси — 
Тарихий шахслар фаолиятига бағишланган 
туркум илмий-тарихий кўрсатувлари учун.

3-ўрин – Абдурахмонов Жасурбек Қо-
симжон ўғли (Жасур Раҳмон), “Renessans 
TV” телеканали бош муҳаррири — “Renessans 
TV” телеканалида яратилган халқчил, тез-
кор ва холис медиа контентлар ҳамда амалга 
оширилган бир қатор телелойиҳаларда фаол 
иштирок этгани учун.

Энг яхши журналистик материал учун 
(радио)

1-ўрин – Ғаффорова Умида Абдусалом 
қизи, “Mahalla” радиоканали “Маънавий-маъ-
рифий, кўнгилочар ва мусиқий дастурлар” 
муҳарририятининг бўлим мудири — Мамлака-
тимизда амалга оширилаётган маънавий-маъ-
рифий ислоҳотлар мазмун-моҳиятини кенг 
оммага етказиш, ёш авлодни миллий қадри-
ятларга садоқат руҳида тарбиялашга қаратил-
ган илмий-маърифий, маданий ҳамда тарихий 
мавзулардаги “Маърифат чироқлари” эшитти-
риши учун.

2-ўрин – Жумагалиева Қундыз Яқыпбай 
қизи, “Қорақалпоғистон” радиоканали “Жами-
ят-сиёсий ва ижтимоий-иқтисодий дастурлари” 
бош муҳарририяти муҳаррири  — 2022 — 2026 
йилларга мўлжалланган Янги Ўзбекистоннинг 
тараққиёт стратегиясини “Инсонга эътибор ва 
сифатли таълим йили”да амалга оширишга 
оид қабул қилинган давлат дастурида кўрсатиб 
ўтилган вазифалар ижроси ёритиб борилган 
“Куннинг темаси” ва “Мамлекет багдарлама” 
туркум эшиттиришлари учун.

3-ўрин – Умрзоқова Шоира Абдураз-
зоқовна, “Ўзбекистон 24” телерадиоканали 
катта муҳаррири  — Жамиятда коррупциянинг 
олдини олиш, атроф-муҳитни асраш, сувни те-
жаш, экологик муаммоларни бартараф этиш, 
ёшлар маънавияти, тафаккурини юксалтириш, 
таълимни ривожлантириш, коммунал хизмат-
лар билан боғлиқ ижтимоий муаммолар, бан-
длик масалалари, камбағалликни қисқартириш 

мавзуларида “Халқ қабулхонаси” туркумидаги 
эшиттиришлари учун.

Энг яхши журналистик материал 
учун (босма нашрлар)

1-ўрин – Бутаев Шойим Примкулович, 
“Жадид” газетаси бўлим мудири — “Соф ви-
ждон, ҳалоллик ва фидойилик тимсоли”, “Олам 
тарозисининг шайини”, “Коинот қудуғи”, “Фикр 
аниқ, ғоя тиниқ бўлсин” сингари публицистик 
мақолалари учун.

2-ўрин – Усманов Нурлан Октамович, “На-
родное слово” газетаси масъул котиби — “Та-
рихий ҳамжиҳатлик ва қардошлик ришталари 
бардавом”, “Бир осмон остида бахт ли ва тотув 
ҳаёт”, “Полезная, эффективная, целительная 
хлорима” каби мақолалари учун.

3-ўрин – Жалилов Норкобил Кодиро-
вич (Норқобил Жалил), “XXI аср” ижти-
моий-сиёсий газетаси бош муҳаррири 
— Халқимизнинг бой маънавий қадрият-
ларини, миллатлараро алоқаларни кенг 
тарғиб этиш, шунингдек, ижтимоий-бадиий 
публицистикага оид “Таржима қуроли”, 
“Дунё  ни қутқарадиган куч”, “Зиёрат ва зиё-
фат чегараси қаерда?” сингари туркум 
мақолалари учун.

Энг яхши журналистик материал учун 
(интернет нашрлари)

1-ўрин – Авалбоев Икром Холйигитович,  
Ўзбекистон Миллий ахборот агентлиги марказ 
бошлиғи ўринбосари — Ўзбекистонда амалга 
оширилаётган ижтимоий-сиёсий, иқтисодий ўз-
гаришларга бағишланган материаллари учун.

2-ўрин – Шокиржонов Шухрат Шокиржо-
нович, “Kun.uz” веб-сайти муҳаррири ва мах-
сус мухбири — Кенг жамоатчилик вакиллари 
муҳокама қилган ижтимоий мавзулардаги ма-
териаллари учун.

3-ўрин – Саидалиева Наргис Анваровна, 
“Дунё” АА таҳририят хизмати бошлиғи — Ўз-
бекистоннинг хорижий давлатлар билан алоқа-
ларини мустаҳкамлашга қаратилган материал-
лари учун.

Чет эллик журналистнинг Ўзбекистон 
ҳақидаги энг яхши материали учун
1-ўрин – Сулаймон Эрматов (Тожикис-

тон), Тожикистон маориф вазирлигининг 
Ўзбек тили ҳайъати раҳбари, Тожикистонда 
ўзбек тилида чоп этиладиган “Устоз”, “Ўқув-
чилар”, “Сирдош” газеталари ва “Кичкинтой” 
журнали раҳбари — Тожикистонда ўзбек ада-
биётининг ёрқин намояндалари асарларини 
тожик тилига таржима қилгани ва ўзбек тили 
ривожига салмоқли ҳисса қўшгани учун.

2-ўрин – Валерий Бирюков (Россия Феде-
рацияси), “ТАСС” ахборот агентлигининг Ўзбе-
кистондаги мухбири — Ўзбекистон ва Россия 
Федерацияси ўртасидаги кенг қамровли стра-
тегик шериклик ва иттифоқчилик муносабат-
лари ҳар соҳада ривожланиб бораётганини акс 
эттирган материаллари учун.

2-ўрин – Дипанжан Рой Чаудҳури (Ҳиндис-
тон), “The Economic Times” газетасининг дипло-
матик муҳаррири — Ўзбекистонда амалга оши-
рилаётган кенг кўламли ислоҳотларни тарғиб 
қилган материаллари учун.

2-ўрин – Жеймс Дурсо (АҚШ), “The Hill” 
газетасининг жамоатчи мухбири — Ўзбеки-
стонда амалга оширилаётган демократик ис-
лоҳотлар, муҳим сиёсий жараёнлар ҳақида 
таҳлилий мақолалари учун.

2-ўрин – Галина Полонская (Франция), 
“Euronews” телеканали мухбири — Ўзбеки-
стонда амалга оширилаётган ички ва ташқи си-
ёсатдаги ижобий ўзгаришлар ҳақидаги туркум 
телелавҳалари учун.

Рағбатлантирувчи мукофотлар 
учун номинациялар

“Ёшлар ҳаёти ва фаолиятига бағиш-
ланган энг яхши материаллар учун”

“Ёшлар овози” газетаси таҳририяти 
ижодий жамоаси. Газета бош муҳаррири: 
Ҳамза Абдуллаев — “Ёшлар ва бизнесни 
қўллаб-қувватлаш йили”да мамлакатимизда 
амалга оширилаётган ислоҳотлар ва ёшлар 
фаолияти ҳақида ёритилган кенг қамровли 
таҳлилий-танқидий мақолалари учун.

“Маънавиятни юксалтириш, ватанпар-
варлик туйғулари тарғиб этилган 

энг яхши материаллар учун”

Комилова Шоҳсанам Муродилла қизи, 
Қашқадарё вилояти телерадиокомпани-
яси телевидение гуруҳи иккинчи даражали 
муҳаррири — Маънавий-маърифий соҳага 
оид материаллари учун.

“Ижтимоий-иқтисодий ислоҳотлар энг 
яхши ёритилган материаллар учун”

Дурдиева Гулчехра Саттаровна, “Янги Ўз-
бекистон” газетаси мухбири — Ижтимоий-иқти-
содий ислоҳотлар ёритилган материаллари 
учун.

“Давлат тилини ривожлантиришга 
бағишланган энг яхши таҳлилий 

материаллар учун”

Низомиддин Маҳмудов, ЎзФА Ўзбек тили, 
адабиёти ва фольклори институти директори, 
филология фанлари доктори, профессор — 
Давлат тилини ривожлантиришга бағишланган 
таҳлилий материаллари учун.

“Миллий урф-одат ва анъаналаримиз 
акс этган энг яхши материаллар учун”

“Жиззах овози” газетаси таҳририяти 
жамоаси. Бош муҳаррир: Саид Донишев 
— Газетада эълон қилинган “Ёшлар ва биз-
несни қўллаб-қувватлаш йили”га бағишлан-
ган туркум мақолалари ва миллий урф-одат 

ва анъаналаримизга бағишланган материал-
лари учун.

“Оила ва маҳалла мавзуси энг яхши 
ёритилган материаллар учун”

 Аманқулов Сафар (Сафар Омон), “Ҳур-
рият” газетасининг Сурхондарё вилояти бўй-
ича мухбири — Оила ва маҳалла мавзуси ёри-
тилган материаллари учун.

“Ҳарбий-ватанпарварлик мавзуси энг 
яхши ёритилган материаллар учун”
 
Кадышева Оксана Игоревна, “Ishonch” ва 

“Ishonch-Доверие” газеталари мухбири — Ҳар-
бий-ватанпарварлик мавзуси ёритилган мате-
риаллари учун.

“Ватанимиз тарихига бағишланган             
энг яхши кўрсатувлар учун”

Касимова Дилбар Тураевна (Дилбар Қо-
симова) “Ўзбекистон тарихи” телеканали катта 
муҳаррири — Ватанимизнинг уч минг йиллик 
шонли тарихига бағишланган туркум ҳужжатли 
кино фильмлари учун.

“Инсон ҳуқуқлари ва ижтимоий 
ҳаётимиз билан боғлиқ долзарб 

мавзулардаги материаллар учун”

Инсон ҳуқуқлари бўйича Ўзбекистон Рес-
публикаси Миллий марказининг “Демократ-
лаштириш ва инсон ҳуқуқлари” журнали 
таҳририяти ижодий жамоаси. Бош муҳар-
рир: Эркин Эрназаров — Инсон ҳуқуқлари 
ва ижтимоий ҳаётимиз билан боғлиқ долзарб 
мавзулардаги туркум материаллар учун.

“Энг яхши фоторепортаж учун”

 Алимбаев Муҳиддин Нуритдинович, Ў з -
бекистон Республикаси Президенти Админи-
страцияси ҳузуридаги Ахборот ва оммавий 
коммуникациялар агентлиги медиа маркази 
бош мутахассиси — Фидойи ва ватанпарвар 
юртдошларимизнинг руҳияти, қизғин фаоли-
яти акс этган фотоасарлари учун.

“Публицистик жанрдаги                                    
энг яхши китоб учун”

Муаллифлар жамоаси (Султонов Ойбек 
Султонбоевич) — “Тарихий хотира беқиёс” 
пуб лицистик китоби учун. Мазкур китоб Ўзбе-
кистон Республикаси прокуратураси тарихида 
қатағон йилларида ноҳақ судланган, ўлим жазо-
сига маҳкум этилган прокуратура ходимлари 
ҳақидаги маълумотларни архив манбалари, те-
гишли ҳужжатлар орқали ўрганиш асосида яра-
тилган публицис тик очерклардан иборат.

“Энг фаол теле ва радио бошловчи”
 
Мансурова Сурайё Файзуллоевна, “Ўзбе-

кистон” телерадиоканали катта муҳаррири — 
“O‘zbekiston” телеканали орқали давлат орган-

лари раҳбарлари, зиёлилар, турли соҳа вакил-
лари иштирокида тайёрлаб, мунтазам эфирга 
бериб келаётган “Ҳаёт ва хаёл йўллари” кўр-
сатувидаги муаллиф-бошловчилик фаолияти 
учун.

Ўзбекистон Журналистлар 
уюшмасининг қўшимча 

рағбатлантирувчи номинациялари

“Яшил иқтисодиётга ўтишни тарғиб 
қилувчи энг яхши кўрсатув учун”

Пирбоев Умед Мурод ўғли, Халқаро 
пресс-клуб мухбири — Яшил энергетика-
дан самарали фойдаланиш, қуёш панелла-
рини ўрнатиш ва ундан энергия олишнинг 
афзалликлари тарғиботига бағишланган 
материаллари учун.

“Жамоат хавфсизлигини таъминлаш 
ва ҳуқуқий тарғибот йўналишидаги энг 

яхши мақола учун”

Тошкент вилояти Ички ишлар бош 
бош қармаси  Ахборот хизмати. Ахборот 
хизмати бошлиғи: Туляганов Бобир Ба-
тирович — Жамоат хавфсизлигини таъ-
минлаш, жиноятчилик ва ҳуқуқбузарли-
кларнинг олдини олишга доир мавзуларни 
оммавий ахборот воситалари ва ижти-
моий тармоқларда ёритиш орқали профи-
лактика тизимига қўшган муносиб ҳиссаси 
учун.

Хитой Халқ Республикасининг 
Ўзбекистондаги элчихонаси 

номинациялари:

“Хитой ҳақидаги                                             
энг яхши репортаж учун”

 Барчиной Жураева, Хитойнинг “CGTN” 
(Русский) ва Озарбайжоннинг “CBC” телека-
налларининг Ўзбекистондаги махсус мухбири.

“Ўзбекистон ва Хитой 
ўртасидаги ҳамкорлик ёритилган                                     

энг яхши контент учун”

Асадбек Бобожонов, “Ўзбекистон” жур-
нали бош муҳаррири.

 
Туркия Республикасининг 

Ўзбекистондаги элчихонаси 
номинацияси:

“Ўзбекистон ва Туркия ўртасидаги 
муносабатларнинг янада кенгайишини 

таъминлашга бағишланган энг яхши 
материал учун”

Беҳруз Худойбердиев, Ўзбекистон Мил-
лий ахборот агентлиги етакчи муҳаррири. 

Саидолимхон ТУРДИБОЕВ,
“UzReport TV” телеканали 

бош муҳаррири,
“Олтин қалам” XVIII Миллий мукофоти учун 

халқаро танловнинг Бош миллий мукофоти соҳиби:

Ўзбекистон медиамаконида ўзимизнинг биринчи 
эфирларимизни бошлаганимизга  бу йил 10 йил 
бўлди.  Дастлабки кундан бошлаб  телеканалимиз 
ҳам маҳаллий, ҳам хорижий  хабарларни тезкор,  
ишончли,  замонавий  телевидение талабларидан 
келиб чиқиб, янгича форматда  етказишни  ўзининг 
асосий  вазифаси  деб билди.

Ўтган йилларда   жамоамиз билан анча тажриба 
орттирдик,  томошабинларимиз ишончини қозондик,  
аудиториямизни кенгайтирдик. Бунга осонликча эри-
шилгани йўқ, албатта. Каналимиз биринчилардан бў-
либ  сўнгги технологиялар ёрдамида жонли транс-
ляцияларни йўлга қўйди. Журналистларимиз  Ўзбе-
кистонда бўладиган йирик ва нуфузли  тадбирлар, 
дунёнинг турли нуқталаридан  қизиқарли  кўргазма 
ва  халқаро анжуманлардан жонли   репортажлари 
билан телетомошабинлар эътиборини жалб қилишга 
интилиб келмоқда.  Қишки  Олимпиададан тортиб,  
паралимпия  ўйинларигача энг нуфузли мусобақа-
ларнинг жонли трансляциялари телеканалимиз  то-
мошабинлари ошишига хизмат қилган бўлса керак.  

Шу билан биргаликда, мамлакатимиз медиа бо-
зорида  Жаҳон ахборот агентликлари билан  кон-
тент  алмашиш  тажрибасини  бошлаб бердик. Бу 
билан ҳафтасига етти кун, кунига йигирма тўрт 
соат воқеалар ривожини  фақат бизнинг телека-
налда кузатадиган томошабинлар сони кўпайиб 
борди. 

Каналимиз бугунги кунда ҳам сиёсий, иқтисодий, 
ижтимоий-маърифий, маданий,  спорт ва бошқа 
соҳаларга оид таҳлилий кўрсатувлар, муаллифлик  
лойиҳалари  билан аудиториясини  нафақат янгилик-
лардан хабардор қилиш, балки  бугунги томошабин-
нинг диди ва  дунёқарашини шакллантиришга ҳам 
хизмат қилмоқда. Миллий контентларимизни дол-
зарб мавзулар билан бойитиш, одамларни қизиқти-
раётган масалаларни  экранга олиб чиқишда  муҳта-
рам Президентимизнинг очиқлик сиё сати бизга куч 

беради. Табиийки, янги лойиҳаларни бошлашимизга 
руҳлантиради.

Бизнинг энг катта  бойлигимиз – бу  аҳил ва  про-
фессионал  жамоамиз.  Шуни ишонч билан айта 
оламизки, ўтган йиллар давомида “UzReport TV”  
журналистларнинг янги авлодини тарбиялашда   ўз 
мактабини ярата олди, десам асло муболаға қилма-
ган бўламан. 

Журналистика соҳасида “Олтин қалам” XVIII Бош 
миллий мукофоти сифатида жамоамизга Президент 
совғасининг берилиши, бизга жуда катта шижоат 
бағиш лайди. Бу ўзининг 10 йиллик байрамини ни-
шонлаган жамоамизга муносиб туҳфа бўлди. Кел-
гусида ҳам юртимиздаги ислоҳотларни теран анг-
лаб етган ҳолда халқимизни Янги Ўзбекистонда 
амалга оширилаётган эзгу мақсадлар ҳамда хайрли 
янгилик лардан, дунёда рўй бераётган энг қайноқ 
воқеалардан баҳраманд этишга ҳаракат қиламиз.

ПРЕЗИДЕНТ СОВҒАСИ БИЗГА 
ЯНАДА ШИЖОАТ БАҒИШЛАЙДИ

...Бугун 18 йил бурун таъсис 
этилган ва телевидение йўналиши 
бўйича “Яхшилик” туркумидаги 
кўрсатувларим учун нуфузли “Ол-
тин қалам” Миллий мукофотига са-
зовор бўлганим 2006 йил беихтиёр 
ёдимга тушаётир. Ўшанда бу тан-
ловда юздан зиёд ҳамкасбларим 
турли йўналишлар бўйича ўзлари-
нинг бир ярим мингдан кўпроқ ижо-
дий ишлари билан қатнашган ва 
бу ўзига хос синовнинг аҳамияти, 
қадр-қиммати бугунги кундагидек 
кенг миқёсда тарғиб этилмагани 
рост. Нега айнан бу рақамларга 
урғу беряпман? Боиси, кейинги 
йилларда миллий журналисти-
камиз фақатгина сон жиҳатидан 
эмас, балки сифат жиҳатидан ҳам 
анча ўсди, тараққий этди.

Алоҳида университет, ҳудудларда 
факультетлар, хорижий тилларга их-
тисослашган  мутахассис кадрлар 
тайёрланаётгани, босма, радио-те-
левидение, интернет, ижтимоий тар-
моқлардаги фаоллашув, мунозара-
лар майдонининг кенгайиши, фикр-
лар хилма-хиллиги... ҳамма-ҳаммаси 
соҳада ўзига хос  тараққиёт  рўй бе-
раётганини кўрсатмоқда.  Шу маънода 
“Олтин қалам” Миллий мукофоти учун 
ўтказилаётган бу халқаро танлов ўз 
нуфузи, даражаси, қамрови бўйича 

дунё аҳамиятига молик тадбирлардан 
бирига айланди дейишга тўла асос 
бор деб ўйлайман.

Яна бир савол қаршисида ўйлаб 
қолади одам: хўш, кам эмас, тасаввур 

қилинг, ўтган 18 йил оралиғида “Ол-
тин қалам” мукофоти соҳиби бўлган 
(ижодий жамоаларни эмас, бевосита 
қаламкашларни назарда тутяпман) 
ярим мингдан ошиқроқ ҳамкасбла-
римиз ана шу масъулиятли соҳа, ма-
шаққатли касбларига қай даражада 
содиқ қола олдилар? Ва табиийки, биз 
ўз бурчимизни, юртга, халққа садоқа-
тимизни қандай оқлаяпмиз? Бу каби 
оғриқли саволларга жавоб берадиган 
фурсат етиб келди-да. Негаки, ўтган 
каттагина муддат ичида жамият бу-
тунлай ўзгарди, талаб энди бошқача, 
одамлар ҳам кечаги лоқайд, бефарқ, 
томошабинга айланиб қолган оломон 
эмас. Ҳар ким ўз ҳақ-ҳуқуқи, қонуний 
манфаатини таниш баробарида ўз 
фуқаролик позициясини қандай ҳи-
моя қилишни ҳам билади. Қолаверса, 
бугунги кунда юртимизда сўз эркин-
лиги, демократик тамойилларни ис-
лоҳ этиш, ОАВни босқичма-босқич 
қўллаб-қувватлаш борасида сези-
ларли амалий ишлар қилинаётгани 
ҳам ҳақиқат. 

Эслайлик, Ўзбекистон Респу-
бликаси Президенти, Қуролли 
Кучлар Олий Бош Қўмондони Шав-
кат Мирзиёев 12 январь куни бўлиб ўт-
ган Хавфсизлик кенгашининг Қуролли 
Кучлар ва ҳарбий-маъмурий сектор-
ларнинг 2023 йилдаги фаолияти якун-

лари ва яқин истиқболга мўлжалланган 
вазифалар муҳокамасига бағишлан-
ган кенгайтирилган йиғилишида  “…
Агар биз Ўзбекистон ахборот маконида 
миллий контент яратишни ўз қўли-
мизга олмас эканмиз, дунёдаги воқеа-
ларга миллий манфаатларимиз нуқтаи 
назаридан баҳо бермас эканмиз, бу 
ишлар хориждан туриб амалга оши-
рилишига имкон яратиб берган бўла-
миз. Чунки одамлардаги янгилик, таҳ-
лилий маълумот, реал воқеаларга бўл-
ган эҳтиёжни биз қондирмас эканмиз, 
буни бошқалар қилади. Бунга мутлақо 
йўл қўйиб бўлмайди. Ҳар қандай танқи-
дга жавоб бериш керак. Журналист ҳақ 
бўлса, буни тан олишимиз керак. Ноҳақ 
бўлса, унга тушунтириш орқали ёлғон 
хабарларнинг олдини олишга ўргани-
шимиз ва бутун жамиятимизга шуни 
тушунтиришимиз керак, бу нопок ва 
ёлғонлигини” дея “тўртинчи ҳокимият” 
вакиллари зиммасига қандай  долзарб 
ва кечиктириб бўлмайдиган вазифа-
лар юкланаётганига алоҳида урғу бе-
риб ўтган эди. Бу бежиз эмас, албатта. 
Шундай экан, бу ғоят мураккаб ва ша-
рафли соҳага ҳаёти, тақдири боғлан-
ган ҳар бир журналист, ижодкор, бир 
сўз билан айтганда, оммавий ахборот 
воситаси вакили бугунги мураккаб гло-
баллашув даврида  замондан, тараққи-
ётдан ортда қолишга асло ҳаққи йўқ.

Айтар сўзимиз ҳам олтин бўлмоғи керак!

Отам қишлоқ хўжалигининг 
одами эди. Боғдорчилик илмини 
яхши биларди, лекин ижодга ҳам 
бегона эмасди. Раҳматли шеър 
машқ қилиб юрарди. Айтмоқчи бўл-
ганим, журналистикага қизиқишим 
қондан ўтган.

Шу қизиқиш сабаб қалами ўт-
кир, фикри теран устозларнинг эта-
гини тутдик. Ўзбекистоннинг бош 
ахборот агентлигида ишлаётга-
нимга саккиз йилдан ошди. Унгача 
газета ва журналларда қаламимиз 
чархланди. “Тўртинчи ҳокимият”-
нинг бир вакили сифатида кейинги 
йилларда мамлакатимизда медиа 
соҳасини ривожлантириш, оммавий 
ахборот воситаларини қўллаб-қув-
ватлаш борасида амалга оширила-
ётган ишлардан қувонаман. 

Янгиланган Бош қомусимизда ҳам 
оммавий ахборот воситалари фао-
лиятига тўсқинлик қилиш ёки арала-
шиш қонунга мувофиқ жавобгарликка 
сабаб бўлиши қайд этилди. Бу нор-
маларнинг мустаҳкамлаб қўйилиши 
соҳада тарихий воқеа бўлди.

Давлатимиз раҳбари, бот-бот халқ 
овози ва фикрини кенг жамоатчи-
ликка, давлат идоралари эътиборига 

олиб чиқаётган энг таъсирчан куч ом-
мавий ахборот воситалари эканини 
таъкидлайди. Шунингдек, ҳақиқат ва 
адолатни ўз эътиқоди деб билади-
ган журналистларни қўллаб-қувватла-
шини кўп айтади. 

Бугун бу борада жамиятимизда сўз 
ва амал – бир. Шундай экан, мана шу 
имкониятдан самарали фойдалани-
шимиз лозим. Ислоҳотларнинг фаол 
иштирокчиси, халқ манфаати йўлида 
қабул қилинаётган ҳужжатларнинг 
моҳиятини барчага тушунарли тилда 
етказувчилар бўлишимиз керак.

Мақолаларимда давлат раҳбари-
нинг ташрифлари, жойлардаги ўзга-
ришлар, қабул қилинаётган қарор ва 
фармонлар шарҳига алоҳида эътибор 
қаратаман. Нима бўлса, борича кўрса-
тишга уринаман.

Сўз эркинлигининг имкониятлари-
дан тўла фойдаланиш асносида унинг 
масъулиятини доим ҳис қилиб тура-
ман. Устозларнинг шу ўгитларига амал 
қилиб, бугун мана шундай катта эъти-
рофга сазовор бўлдим. “Олтин қалам” 
Миллий мукофоти учун халқаро 
танловнинг ғолиблари қаторида 
бўлганим менга қувонч ва янада катта 
масъулият юклайди. 

СЎЗ ЭРКИНЛИГИ 
МАСЪУЛИЯТДИР

Икром АВВАЛБОЕВ,
Ўзбекистон Миллий ахборот агентлиги марказ бошлиғи ўринбосари,

“Олтин қалам” XVIII Миллий мукофоти учун халқаро танловнинг “Энг яхши 
журналистик материал учун (интернет нашрлари)”  йўналиши бўйича 

1-ўрин соҳиби.

Умида ҒАФФОРОВА,
“Mahalla” радиоканали “Маънавий-маърифий, кўнгилочар ва мусиқий 

дастурлар” муҳарририятининг бўлим мудири,
“Олтин қалам” XVIII Миллий мукофоти учун халқаро танловнинг Энг яхши 

журналистик материал учун (радио) биринчи ўрин ғолиби:

ДИЛ СЎЗЛАРИ

“Олтин қалам” халқаро 
танловида совриндор бўлиш 
қалам теб ратаётган барча ижодкор 
журналистларнинг орзуси бўлса 
керак десам янглишмайман. Чунки 
ҳар қандай тамагирликдан холи 
равишда ҳар бир ижодкорнинг ўз 
фао лияти натижасини кўриши, 
бажараётган иши ҳақиқатан ҳам 
манфаатли бўляптими, йўқми, 
шунга ишонч ҳосил қилгиси 
келади. Ушбу  танлов эса 
ижодкорларга мана шу ишончни 
бера оладиган, журналистни 
маълум маънода эътироф 
этадиган катта майдондир. 

Бугун мана шу майдонда “Маҳалла” 
радиоканали журналисти сифатида 

эътироф этилаётганимиз, албатта, 
жуда қувончли. Ижодкор, айниқса, ра-
дио, телевидение журналистлари жа-
моавий ҳолатда  ишлайди. Журналист 
билан бир қаторда режиссёр, опера-
торларимиз ҳам тер тўкишади. Демак, 
бу ғолиблик ортида бутун жамоанинг 
ҳиссаси бор. Фурсатдан фойдаланиб, 
аввало, менинг ижодкор бўлиб етиши-
шимга ўзларининг меҳри, дуолари би-
лан мададкор бўлган ота-онамга, қўл-
лаб-қувватлаб келаётган оиламга ва 
албатта, қадрли ижодий жамоамизга 
катта миннатдорлик билдираман.

Шунинг баробарида эшиттиришла-
римда иштирок этган барча соҳа мута-
хассисларига ҳам катта раҳмат. Улар-
сиз муваффақиятга етишиш қийин 
бўларди, албатта.

БУТУН ЖАМОАМИЗ  
МУВАФФАҚИЯТИ

Барчамизга маълумки, “Ол-
тин қалам” Миллий мукофоти 
Ўзбекис тон Журналистлар уюш-
маси ва Журналистларни қайта 

тайёрлаш маркази ташаббуси билан 2006 йилда 
таъсис этилган эди. Ўтган йиллар давомида тан-
ловнинг ўрни ва салоҳияти янада такомиллашиб, 
қамрови кенгайиб борди. Бош миллий мукофот 2007 
йили жорий этилган бўлса, асосий номинациялар 
қаторига интернет-журналистика йўналиши ҳам ки-
ритилди. Ҳар бир йўналиш бўйича 1-, 2- ва 3-ўрин-
лар белгиланди. 2021 йилдан бошлаб эса “Чет эллик 
журналистнинг Ўзбекистон ҳақидаги энг яхши мате-
риали учун” номинацияси асосий мукофотлар қато-
рига қўшилди. Замон талабидан келиб чиққан ҳолда, 
таклиф ва тавсиялар асосида “Олтин қалам” тан-
лови низомига ҳам ўзгартиришлар киритилди.

Президентимизнинг юқорида тилга олганимиз 
“Оммавий ахборот воситаларини қўллаб-қувват-
лаш ва журналистика соҳасини ривожлантириш чо-
ра-тадбирлари тўғрисида”ги қарори ижроси доира-
сида 2023 йилдан бошлаб “Олтин қалам” танлови 
рағбатлантирувчи номинациялари 5 тадан 12 тага 
оширилди.

Унга кўра, бош миллий мукофот соҳибига ен-
гил автомобиль берилиши белгиланди. Хабарин-
гиз бор, ўтган йили “Олтин қалам” XVII танлови-
нинг бош миллий мукофоти Президент совғаси 
— “Gentra” автомобили Ўзбекистон Миллий уни-
верситетининг журналистика факультети жамоа-
сига муносиб кўрилган эди. Бу йилги ушбу нуфузли 
мукофот “UzReport TV” аҳлига насиб этди. Уларга 
Юртбошимиз совғаси — “Tracker” автомашинаси 
тантанали топширилди.

Танловнинг 1-ўрин соҳибларига Ўзбекистонда 
белгиланган базавий ҳисоблашнинг 200 баравари, 
2-ўрин соҳибларига 175 баравари, 3-ўрин соҳибла-
рига эса 150 баравари миқдорида пул мукофоти бе-
рилди. Шунингдек, 12 та рағбатлантирувчи номина-
циянинг ҳар бир ғолиби базавий ҳисоблаш миқдори-
нинг 100 баравари миқдорида пул мукофоти билан 
тақдирландилар.

“Олтин қалам” танлови демократик тамойиллар 
асосида янада очиқ ва шаффофлик билан ўтишини 
таъминлаш мақсадида ҳар йили танлов Ҳакамлар 
ҳайъати таркибига йўналишлар бўйича устоз жур-
налистлар, медиа соҳанинг таниқли вакиллари ки-
ритилади. Тақдим этилган ижодий ишлар эса мав-
зунинг ижтимоий аҳамияти, журналистнинг фуқаро-
лик позицияси, танқидий-таҳлилий мушоҳада, сўзга 
масъулият ва ифода маҳорати, ижодий фаолиятга 
янгича ёндашув каби мезонлар асосида холис баҳо-
ланмоқда.

Таъкидлаш жоизки, бу йилги танловга телевиде-
ние йўналишида мамлакатимиздаги давлат ва но-
давлат телеканалларида фаолият олиб бораётган 
98 нафар журналист ўз материалларини тақдим эт-
ган бўлса, радио йўналишида 26 нафар, босма ОАВ 
йўналишида эса энг кўп — 178 нафар, интернет 
нашрлари йўналиши бўйича 75 нафар, “Чет эллик 
журналистнинг Ўзбекистон ҳақидаги энг яхши мате-
риали учун” номинациясида ҳам ҳар йилгидан кўп — 

40 дан ортиқ давлатдан 100 нафарга яқин журналист 
қатнашди. 

Шу боис хорижлик журналистлар орасидан ғолиб-
ларни аниқлашда ҳакамлар анча тер тўкишига тўғри 
келди.

Ўзбек адабиётининг ёрқин намояндалари асар-
ларини тожик тилига таржима қилган ва ўзбек тили 
ривожига салмоқли ҳисса қўшган журналист, Тожи-
кистон маориф вазирлигининг Ўзбек тили ҳайъати 
раҳбари Сулаймон Эрматов мазкур номинация бў-
йича 1-ўринга сазовор бўлди. “Чет эллик журналист-
нинг Ўзбекистон ҳақидаги энг яхши материали учун” 
номинацияси бўйича 2-ўрин тўрт нафар хорижлик 
журналистга берилди: “ТАСС” ахборот агентлиги-
нинг Ўзбекистондаги мухбири Валерий Бирюков Ўз-
бекистон ва Россия Федерацияси ўртасидаги кенг 
қамровли стратегик шериклик ва иттифоқчилик му-
носабатлари ҳар соҳада ривожланиб бораётганини 
акс эттирган мақолалари учун, “The Economic Times” 
газетасининг дипломатик муҳаррири Дипанжан Рой 
Чаудҳури мамлакатимиздаги кенг кўламли ислоҳот-
ларни Ҳиндистонда тарғиб қилган материаллари 
учун, АҚШнинг “The Hill” газетаси жамоатчи мухбири 
Жеймс Дурсо Ўзбекистонда амалга оширилаётган 
демократик ислоҳотлар, муҳим сиёсий жараёнлар 
ҳақидаги таҳлилий мақолалари учун, “Euronews” те-
леканалининг франциялик мухбири Галина Полон-
ская эса Ўзбекистоннинг ички ва ташқи сиёсатида юз 
бераётган ижобий ўзгаришлар ҳақидаги туркум теле-
лавҳалари учун мазкур эътирофга муносиб деб то-
пилдилар. 

Бу йилги танловнинг яна ўзига хос жиҳатларидан 
бири шундаки, одатда, ҳар йили жамоавий қатна-
шувчи таҳририятлар сони 10-15 та бўларди. Жорий 
йилда олдинги йилларга нисбатан жамоавий ишти-
рок этувчилар сони 2 баробар ошган, яъни 38 та 

таҳририят танловга ижодий ишларини тақдим этди.
“Олтин қалам” XVIII Миллий мукофоти учун 

халқаро танловда “Публицистик жанрдаги энг яхши 
китоб учун” йўналиши 12 та номинациядан бири си-
фатида белгиланган. Ушбу номинация бўйича 22 на-
фар журналист 30 га яқин публицистик жанрдаги ки-
тоблари билан иштирок этди.

Танловнинг “Энг яхши фоторепортаж учун” но-
минацияси ғолиби эса 47 нафар фотожурналист-
нинг 1500 га яқин ижодий ишларини баҳолаш орқали 
аниқланди. Бу йўналишда иштирок этган ижодкор-
лар сони ҳам ўтган йилга нисбатан қарийб 3 баро-
бар ошгани фотожурналистнинг жамият ҳаётида фа-
оллигидан далолат беради.

“Олтин қалам” XVIII танловида халқаро ҳамкор-
лар томонидан таклиф этилган рағбатлантирувчи 
номинациялар эълон қилингани алоҳида эътиборли. 
Хусусан, Хитой Халқ Республикасининг Ўзбекистон-
даги элчихонаси томонидан жорий қилинган 2 та но-
минация, Туркия Республикасининг Ўзбекистондаги 
элчихонаси томонидан киритилган 1 та номинация 
бўйича ижодий ишлар қабул қилинди.

Халқаро ҳамкорларнинг рағбатлантирувчи но-
минациялари ғолиблари махсус диплом ва совға-
лар билан тақдирландилар. Ғолиблар Хитой Халқ 
Респуб ликаси ва Туркия Республикасига бепул саё-
ҳатга бориш йўлланмасига эга бўлишди.

Албатта, гап мукофот миқдори, совғаларда эмас. 
Ҳамма гап эътибор ва муносабатда. Мазкур танлов-
нинг ғолиб ва совриндорлари йиллар давомида қил-
ган ҳалол меҳнатлари муносиб эътироф этилган-
ларидан хурсанд бўлишмоқда. Янги Ўзбекистонда 
муҳтарам Президентимизнинг ижод аҳлига бўлган 
меҳри, эътибори туфайли улар учун ишда, изла-
нишда бу танлов энг катта рағбат, мотивация асо-
сига айланганини айтишмоқда.

Ўзи рости ҳам шу. Ўтган йиллар давомида юз-
лаб журналистларнинг, фидойи мухбирларнинг заҳ-
матли меҳнати қадрини “Олтин қалам” олтинга ай-
лантиришга ҳисса қўшиб келмоқда.

Танлов тантанаси пойтахтимизнинг энг муҳташам 
саройи “Ўзбекистон” анжуманлар саройида ташкил 
этилгани, унда мамлакатимизнинг энг машҳур санъ-
аткорлари ўзларининг бетакрор куй ва қўшиқлари 
билан хизматда бўлгани... буларнинг бари учун 
маҳаллий ва хорижий ҳамкорларимизга Ўзбеки-
стон Журналистлар уюшмаси номидан миннатдор-
лик билдиришни истардим. “Олтин қалам” танлови 
ғолиб ва совриндорларини эса чин юракдан қутлай-
миз, уларга бахт ва саодат, келгуси ижодий ишла-
рида омад, муваффақиятлар ёр бўлсин. Юртимиз 
равнақи, истиқболига хизмат қилиш ва шу йўлда 
барча ҳамкасбларимизга ҳамиша юзи ёруғ ҳолда ба-
рака ва файзли тақдирлар насиб этишига доимо ти-
лакдошмиз.

Холмурод САЛИМОВ,
Ўзбекистон Журналистлар уюшмаси раиси в.б.,

“Олтин қалам” XVIII Миллий мукофоти учун
халқаро танлов ташкилий қўмитаси раиси.

ÄÓÍ¨ÃÀ Á¤ÉËÀ¨ÒÃÀÍÄÓÍ¨ÃÀ Á¤ÉËÀ¨ÒÃÀÍ
1 - á. “ОЛТИН ҚАЛАМ”“ОЛТИН ҚАЛАМ”

Норқобил ЖАЛИЛОВ,
Ўзбекистонда хизмат кўрсатган 

журналист, 
“XXI asr” газетаси Бош муҳаррири,

“Олтин қалам” XVIII Миллий 
мукофоти учун халқаро танловнинг 

“Энг яхши журналистик материал 
учун (босма нашрлар)”  йўналиши 

бўйича 3-ўрин соҳиби.

Куни кеча Жаҳон матбу-
оти эркинлиги куни арафа-
сида “Чегара билмас мух-

бирлар”нинг 2024 йил рейтингида Ўзбеки-
стон умумий 100 балдан 37,27 балл билан 
180 давлат ичида 148-ўринни қайд этди. 
Ушбу кўрсаткич ўтган 2023 йилга қараганда 
11 поғонага, 2022 йилга нисбатан 15 поғо-
нага пастлаганини ва ҳалигача матбуоти 
эркин бўлмаган мамлакатлар қаторида қо-
лаётганини кўриш мумкин. Аммо... мам-
лакатимизнинг 2024 йилдаги натижалари 
бўйича ҳисоботни таҳлил қилар эканмиз, 
дастлаб эътиборимизни тортган жиҳати — 
ҳисоботнинг ўтган ва ундан олдинги йил-
лардаги ҳисоботлардан деярли фарқ қил-
маслиги бўлди. Айниқса, унда келтирилган 
сиёсий, иқтисодий, ҳуқуқий ва хавфсизлик 
индикаторлари бўйича мисоллар ва кей-
слар ўтган йиллардаги билан бир хил бў-
либ, 2024 йилда кенг муҳокамага ва ҳатто 
жаҳон медиа ландшафтида резонансга са-
баб бўлган воқеа-ҳодисалар ҳақида таҳлил-
ларнинг учрамаслиги таажжубланарлидир. 
Хўш, “Чегара билмас мухбирлар” ўзи қан-
дай ташкилот? У рейтинг тузиш ва натижа-
ларни эълон қилишдан бошқа яна қандай 
фаолият билан шуғулланади? Бу рейтингни 
тузишда қандай тадқиқот методологияси ва 
методларидан фойдаланади? Тадқиқот гу-
руҳида қандай мутахассислар ишлайди ва 
улар мамлакатлар медиа ландшафти бўй-
ича маълумотларни қайси манбалардан 
олади? Ташкилот томонидан эълон қили-
надиган ҳисоботлар ҳамиша ҳам холис ва 
ҳаққонийлик мезонларига жавоб бера ола-
дими? Ўзбекистоннинг сўз ва матбуот эр-
кинлигини юқори кўрсаткичларга чиқариш 
қандай омилларга боғлиқ? Албатта, бу 
каби саволларга жавоб бериш йўлида Ўз-
бекистонда матбуот ва сўз эркинлиги кўр-
саткичини аниқлаш қанчалик шаффоф ва 
холис амалга оширилганига ойдинлик ки-
ритиш жуда муҳим ҳисобланади. Шундай 
қилиб, “Чегара билмас мухбирлар” қандай 
ташкилот ва у рейтинг тузишдан бошқа яна 
қандай фаолият билан шуғулланади?

“Чегара билмас мухбирлар” (Reporters 
without borders) — ахборот эркинлиги 
ҳуқуқини ҳимоя қилишга қаратилган халқаро 
нодавлат ва нотижорат ташкилот бўлиб, ин-
сон ҳуқуқлари умумжаҳон декларациясининг 
19-моддасига мувофиқ, давлат чегаралари-
дан қатъи назар, ахборот олиш ва алмашиш 
ҳуқуқини, шунингдек, бошқа халқаро ҳуқуқ 
хартияларига мувофиқ, ҳар бир инсон янги-
ликлар ва маълумотлардан фойдаланишга 
муҳтож, деган ишончга асосланган ҳолда ўз 
тарғиботини олиб боради. Мазкур ташкилот-
нинг асосий расмий нашри — бу унинг расмий 
веб-сайти ва ижтимоий тармоқлардаги саҳи-
фалари ҳисобланади. Ташкилот француз, 
инглиз, испан, португал, араб, форс ва хитой 
тилларида оммавий ахборот воситалари эр-
кинлигига таҳдидлар ҳақида кундалик бри-
финглар ва пресс-релизлар тақдим этади. 
Расмий сайти 6 хорижий тилда, жумладан, 
инглиз, француз, испан ва араб тилларида 
фаолият юритади ва жуда кўп сонли кузатув-
чиларга эга. “Our publication” рукни остида 
бутун дунёда сўз ва ахборот эркинлигига таҳ-
дидлар, журналистлар фаолияти билан боғ-
лиқ муаммолар, низоли вазиятлар, миллий, 
минтақавий ва глобал медиа ландшафтда 
кечаётган воқеа-ҳодисалар ҳақида хабар-
лар эълон қилиб боради. Мазкур рукн сайт 
фойдаланувчилари учун жуда қулай интер-
фейс ва имкониятларга эга бўлиб, хабарлар 
ва маълумотларни мамлакатлар, ҳудудлар, 
теглар, йиллар кесимида фильтрлаш орқали 
осон топиш имкониятини беради. Ўзбекистон 
бўйича энг охирги материаллар 2023 йил-
нинг июнь ва июль ойларида эълон қилинган 
ва жуда танқидий руҳда ёзилган. Шунингдек, 
минтақавий ва мавзуга оид ҳисоботларидан 

ташқари, тарғибот ва маблағ йиғиш воситаси 
сифатида йилига уч марта “Матбуот эркин-
лиги учун 100 та фотосурат” китобини нашр 
этади. Бу ташкилот учун муҳим даромад ман-
баи бўлиб, 2018 йилда ўз маблағларининг 
деярли тўртдан бир қисмини айнан шу йўл 
билан тўплаган.

“Халқаро матбуот эркинлиги индекси”ни 
тузишда қандай тадқиқот методологияси ва 
методларидан фойдаланилган?

Индекс ҳар бир мамлакат ёки ҳудуд учун 
0 дан 100 гача бўлган баллга асосланади, 
100 балл мумкин бўлган энг яхши балл (мат-
буот эркинлигининг мумкин бўлган энг юқори 
даражаси) ва 0 энг ёмон балл ҳисобланади. 
Ушбу балл икки компонент: биринчидан, ОАВ 
ва журналистларнинг фаолияти билан боғ-
лиқ ҳуқуқбузарликларнинг миқдорий ҳисоби; 
иккинчидан, матбуот эркинлиги бўйича мута-
хассисларнинг жавоблари асосида ҳар бир 
мамлакат ёки ҳудуддаги вазиятни сифатли 
таҳлил қилиш асосида ҳисобланади.

Ташкилот сайтида матбуот эркинлигининг 
интерактив харитаси яратилган бўлиб, унда 
индексдаги барча мамлакатлар баллари ви-
зуал кўринишда акс этади. Ранглар ва тас-
нифлар қуйидагича белгиланади:

85-100 балл — яхши (яшил ранг билан)
70-85 балл — қониқарли (сариқ ранг би-

лан)

55-70 балл — муаммоли (очиқ сариқ ранг 
билан)

40-55 балл — қийин (тўқ сариқ ранг билан)
0-40 балл — жуда жиддий (тўқ қизил ранг 

билан)
Юқоридаги балли система баҳолашнинг 

бешта контекстли индикаторига асосланади. 
Ҳар бир мамлакат ёки ҳудуднинг бали мат-
буот эркинлиги билан боғлиқ бешта: қонунчи-
лик базаси, сиёсий, иқтисодий, ижтимоий-ма-
даний контекст ва хавфсизлик кўрсаткичлари 
ёрдамида баҳоланади. Ҳар бир кўрсаткич 
учун 0 дан 100 гача бўлган ёрдамчи балл ҳи-
собланади. Барча ёрдамчи баллар глобал 
баллга тенг ҳисса қўшади. Ҳар бир кўрсат-
кич ичида барча саволлар ва кичик савол-
лар тенг вазнга эга эканлигини ташкилот ўз 
тадқиқот методологиясини изоҳлаганда урғу 
беради. Аммо саволлар сони бунинг аксини 
кўрсатади. Чунки сиёсий контекст бўйича 33 
та савол тузилган бўлса, иқтисодий контекст 
бўйича 25 та, ижтимоий-маданий контекст 
бўйича 22 та, хавфсизлик бўйича 12 та савол 
тақдим этилган.

Тадқиқот гуруҳида қандай мутахассислар 
ишлайди ва улар мамлакатлар медиа ланд-
шафти бўйича маълумотларни қайси манба-
лардан олади?

Ташкилот томонидан эълон қилинган 
маълумотларга кўра, тадқиқот гуруҳида бу-

тун дунёдан таклиф этилган журналист-
лар, тадқиқотчилар, академиклар ва ин-
сон ҳуқуқлари ҳимоячилари фаолият олиб 
боради. Аммо уларнинг умумий сони ёки 
таснифи, яъни нечта журналист, нечта 
тадқиқотчи ва бошқаларга аниқлик кири-
тишнинг имкони йўқ. Аслида, мазкур омил-
лар ҳам тадқиқот натижаларининг объектив-
лигига бевосита таъсир қилади. Ахир 10 на-
фар журналист ва 5 нафар тадқиқотчининг 
жавоблари мутахассислар сонини ўзаро ал-
маштирганда ҳосил бўладиган жавоблардан 
фарқ қилиши мумкин-ку! Бундан ташқари, 
ушбу мутахассислар Ўзбекистон ва унинг ме-
диа ландшафти ҳақида қанчалик хабардор 
ва олинган маълумотлар қайси манбаларга 
асослангани муҳим роль ўйнайди. Чунки бу 
маълумотлар бевосита натижага таъсир кўр-
сатади. Ташкилот мутахассисларнинг шах-
сига доир маълумотларни ошкор қилмас-
лигини илмий тадқиқот этикаси ва шахсий 
дахлсизлик нуқтаи назаридан тўғри тушуниш 
мумкин, аммо уларнинг сони, қайси ҳудуддан 
эканлиги, бир мамлакатни нечта мутахассис 
ўрганиши мумкинлиги билан боғлиқ маълу-
мотларни очиқламаслик ҳам рейтинг натижа-
ларининг холис ва адолатли ўтказилганига 
нисбатан эътирозларни пайдо қилиши мум-
кин.

Бундан ташқари, ташкилот ҳақидаги ман-

баларда 24 тилда тайёрланиб, экспертларга 
тарқатилиши айтилган Сўровнома ҳақида 
ҳам ҳеч қандай маълумот берилмаган. Унда 
саволлар, аниқлаштирувчи қўшимча савол-
ларнинг сони ҳам маълум эмас. Аслида, рей-
тингда номи қайд этилган ҳар бир давлат ва 
унинг ҳукумати, шунингдек, бунга қизиқувчи 
ҳар бир шахс мазкур Сўровнома билан та-
нишишга ҳақли. Инсон ҳуқуқлари Умумжаҳон 
Декларациясининг 19-моддасига кўра иш 
олиб борадиган ва қайсидир маънода ўзини 
бу модданинг “қўриқчиси” дея даъво қилади-
ган ташкилотнинг худди шу моддада кўзда 
тутилган бандларга зид иш олиб бораётга-
нини ҳам Сўровноманинг ошкор этилмагани 
билан изоҳлаш мумкин.

Ўзбекистоннинг ўрнини яхшилаш қандай 
омилларга боғлиқ?

“Халқаро матбуот эркинлиги индекси”ни 
эълон қилувчи ташкилот фаолияти юқорида 
санаб ўтилган камчиликлардан холи эмас 
ва мазкур рейтингнинг холис ўтказилганига 
шубҳа уйғотади. Бу каби ҳолатлар ҳисо-
ботда Ўзбекистон билан боғлиқ турли ноаниқ 
ва нотўғри маълумотлар, жумладан, аҳоли-
сининг 2024 йилда 30 млн эканлиги (ваҳо-
ланки, ўтган ойда мамлакатимиз ахолиси 
37 млн бўлди), хавфсизлик бўйича бир кей-
снинг қайта-қайта такрорланиши, бизда дол-
зарб бўлмаган ижтимоий тармоқларни омма-
лашган ва кўп фойдаланиладиган деб бери-
лиши каби чалкашликларда яққол кўринади. 
Шундан келиб чиқиб, мазкур ташкилотнинг 
рейтинг кўрсаткичларни аниқлашда холис-
ликка қанчалик амал қилганлигига гумонимиз 
бор. Бу масаланинг бир томони бўлиб, унча-
лик муҳим жиҳат эмас. Энг асосий муаммо 
халқаро ҳамжамиятнинг мазкур рейтингга 
бўлган ишончида ва унга асосланиб бизга 
таъсир кўрсатишидир. Шундай экан, биз 
ушбу индексда натижаларимизни яхшила-
шимиз керак. Тадқиқотчи ва мазкур рейтин-
гларни ўрганган мутахассис сифатида айтиш 
мумкинки, муаммонинг асл сабаби ҳукумат 
ташкилотлари, давлат органлари ва ОАВ ўр-
тасидаги тўғри йўлга қўйилмаган мулоқотда 
кўринади. Шунинг учун ҳам Ўзбекистон сиё-
сий контекст ва қонун устуворлиги индика-
торлари бўйича қатор йиллар давомида жуда 
паст баллар билан баҳоланмоқда. Чунки ҳа-
нузгача кўплаб давлат ташкилотлари очиқ 
ахборот беришдан қочади, журналистлар би-
лан мулоқотга киришишни исташмайди ёки 
бундан ҳайиқади. Давлат ташкилотлари то-
монидан маълумотларнинг берилмаслиги 
ва беришдан қочиш эса ҳолатимизнинг мана 
шундай ёмон баҳоланишига олиб келади.

2023 йилнинг ноябрь ойидан бошлаб, Ўз-
бекистон журналистика ва оммавий комму-
никациялар университетида “Халқаро мат-
буот эркинлиги рейтингларида Ўзбекистон 
мавқеини кўтаришнинг миллий концепция-
сини яратиш” номли илмий-амалий ло йиҳа 
амалга оширилмоқда. Лойиҳа доирасида 
тадқиқотчилар гуруҳи томонидан мазкур рей-
тингда Ўзбекистоннинг натижаларини ил-
мий ўрганиш, унга таъсир қилаётган сал-
бий омилларни аниқлаш, бу борада мам-
лакатимиз ўрнини яхшилаш бўйича амалий 
таклифлар ишлаб чиқиш устида изланишлар 
олиб борилмоқда. Зеро, илмий изланишлар 
амалиётда ўз аксини топмас экан, мамла-
катдаги ҳар бир фуқаро бу жараёнга ўзининг 
дахлдорлигини ҳис этмас экан, рейтингда 
юқори кўрсаткичларга чиқиш савол остида 
қолаверади.

Мукаррам ОТАМУРОДОВА,
ЎзЖОКУ, Инсон ҳуқуқлари ва медиа 

кафедраси доценти в.б.,
филология фанлари бўйича 

фалсафа доктори (PhD),
“Халқаро матбуот эркинлиги рейтингларида 
Ўзбекистон мавқеини кўтаришнинг миллий 

концепциясини яратиш” номли илмий-амалий 
лойиҳа координатори.

“Ватан остонадан бошланади” 
деган ажойиб бир ҳикмат бор. У 
минг бор таҳлил ва тажрибадан 
ўтган хулосадир. Инсон кичик 
бир Ватан — киндик қони 
тўкилган остонаси уйида вояга 
етади. У билан фахрланади, ота-
онасининг тарбиясини олади, 
машҳур одамларни танийди. 
Ота-онаси, устозлари: “Фалончи 
ҳамқишлоғимизга ўхшасанг 
бўлмайдими?” деган гапни кўп бора 
такрорлайди. Ёшимиз улғайган сари 
бизга ўз туманимиз, вилоятимиз, 
бутун Ўзбекистонимиздан етишиб 
чиққан улуғлар ҳақида маълумот 
беришади, яна улар билан ҳам 
фахрланишни, улардек бўлишни 
айтишади.

Ҳа, биз тоғли жойда яшасак-да, биз-
дан ҳам ўз Ватанини жонидан ортиқ 
севган, унга борини берган, халқимиз 
маънавиятини ривожлантиришга катта 
ҳисса қўшган ва қўшаётган кўплаб ин-
сонлар етишиб чиққан. Ана шундай-
лардан бири, сўзсиз, миллатимизнинг 
фидоий фарзанди Мамадали Маҳму-
дов эди. У дунёга Эврил Турон (Эврил 
сўзи: айланмоқ, ўгирилмоқ, бирор мақ-
садга эришиш учун елиб-югурмоқ, ҳа-
ракат қилмоқ маъноларини билдиради) 
номи билан машҳур ёзувчи.

Адиб: “Барча китобларим Ватан, 
миллат учун ёзилган”, деб айтган эди 
бир суҳбатида. Асарлари Ватан, мил-

лат учун ёзилган бўлса-да, ижодкор 
ўн етти йил маҳбусликда яшагани ҳам 
сир эмас. У қамоқда ҳам ижоддан тўх-
тамади ва “Ой нури”, “Бўз бўри”, “Ой-
гул” каби асарларини ёзди. Ёзувчининг 
“Ўлмас қоялар” романи 1981 йили Гер-
манияда, сўнг Туркияда, 2008 йили Па-
рижда, 2013 йили эса Лондонда чоп 
этилган. Америка, Англия, Канада, 
Норвегия, қўйингки, унинг асарлари 

кўп лаб мамлакатларда нашр қилинди.
М.Маҳмудов ҳақиқат ҳеч қачон 

мағлуб бўлмаслигини, у қачонлардир 
юзага чиқишини айтади. У Президен-
тимиз Шавкат Мирзиёев томонидан ба-
тамом оқланганини, Ёзувчилар уюш-
маси аъзолигига тикланганини (2018 
йил) катта ҳаяжон билан қабул қилга-
нини ёзди. Адиб бутун халқни Прези-
дентимиз атрофида жипслашишга ун-

даб, Юртбошимиз ҳақида: “Бу одам Ўз-
бекистонни ўзгартирган одам, йигирма 
соатлаб ишлайди”, дея эътироф этди.

Форишнинг зилол сувларини ичиб, 
гўзал табиатидан баҳраманд бўлиб, 
оддий, содда, самимий қишлоқ одам-
лари орасида униб ўсган ижодкорнинг 
аксарият асарларида қишлоқ нафаси 
уфуриб туради. Асарларининг номла-
рига эътибор берайлик: “Бу тоғлар улуғ 
тоғлар”, “Бўз бўри”, “Ўлмас қоялар”, 
“Туманли кунлар”, “Ой нури”, “Оқ гул”.

Муҳтарам Президентимиз 2017 йил-
нинг 3 августида ижод аҳли билан уч-
рашганда “Эл дардини ёзмаган қалам 
— қалам эмас!” дея бутун ижод аҳли 
эли, юрти ҳақида ёзишини, халқ дарди 
ва ташвиши билан ёниб яшашини 
алоҳида таъкидлаган эдилар.

Мамадали Маҳмудов эл дардини 
ёзган, тинглаган ватанпарвар ёзувчи 
эди. Биз ёшларни ижодкорни билишга, 
унинг асарларини ўқишга ва шу орқали 
уларда Ватанга муҳаббат, юртга дахл-
дорлик ҳисси шаклланишига даъват 
этишимиз керак.

Халқимизнинг ана шундай фидойи, 
ҳақгўй ёзувчиси бугун орамизда бўл-
маса-да, унинг асарлари яшамоқда. 
Ҳақиқий ижодкорнинг асл қисмати ўзи-
дан кейин асарларининг яшаб қолиши-
дир. Аслида шунинг ўзи катта бахт.

Шуҳрат САЙИТҚОСИМОВ,
Фориш туманидаги 

80-мактаб ўқитувчиси.

Ҳамкасбимизни қутлаймиз!
Газетамизнинг Сурхондарё вилояти бўйича мухбири Аманқу-

лов Сафар (Сафар Омон) Журналистика соҳасида “Олтин қа-
лам” XVIII Миллий мукофоти учун халқаро танловининг “Оила ва 
маҳалла мавзуси энг яхши ёритилган материаллар учун” рағбат-
лантирувчи номинациясида ғолибликни қўлга киритди. 

Таҳририятимиз номидан меҳнаткаш, самимий инсон, таниқли жур-
налист ҳамкасбимизни самимий қутлаймиз. Унинг келгусидаги ижодий 
ишларида юксак парвозлар тилаймиз. 

Юксак эътироф муборак бўлсин!
“HURRIYAT” ЖАМОАСИ

ТИЛАК

— Ассалому алайкум, дастлабки 
саволим сизга, Акмал ака, ўтган йили 
Давлатимиз раҳбари тадбиркорлар 
билан ўтказган очиқ мулоқоти да-
вомида жуда ҳам катта ва тарихий 
қарорларни қабул қилиб, бизнес эга-
лари учун жуда қулай имкониятларни 
очиб берганди. Яъни, 1,5 миллиард 
сўмгача кредитлар ажратилиши, 100 
миллион сўмгача қарзларнинг гаров-
сиз тақдим этилиши, талаби пасай-
тирилган револьвер кредитлар, 500 
миллиондан 1 миллиард сўмгача бўл-
ган кредитлар, экспортёрларга 1,5 
миллиард сўмгача фоизсиз бўлиб-бў-
либ тўлаш имконияти ва ҳоказо. Бу 
бўйича “Туронбанк” акциядорлик ти-
жорат банки қандай янги лойиҳа-
ларни ишлаб чиқди. Аслида бу кре-
дитлар кимларга ва қандай ажрати-
лади?

— Ваалайкум ассалом, бугунги 
кунда “Туронбанк” акциядорлик ти-
жорат банки Давлатимиз раҳбари-
нинг “Кичик бизнесни ривожланти-
ришни молиявий ва институционал 
қўллаб-қувватлаш чора-тадбирлари 
тўғрисида”ги қарорига мувофиқ юри-
дик шахсларга “Менинг бизнесим” 
номли кредит турини таклиф этмоқда. 
Унинг доирасида ишбилармонлар 100 
млн. сўмдан 1,5 млрд. сўмгача молия-
вий кўмак олишлари мумкин. 

Хусусан, камида бир йил мобай-
нида фаолият юритиб келаётган якка 
тартибдаги тадбиркорлар, деҳқон хў-
жаликлари, ўзини ўзи банд қилган 
шахслар, ҳунармандлар, касаначи-
лар, нодавлат таълим ташкилотлари, 
уч ва ундан ортиқ кишини доимий иш 
билан таъминлаётган кичик тадбир-
корлик субъектлари, оилавий тадбир-
корлик дастурлари доирасида ўз биз-
нес лойиҳаларини муваффақиятли 
амалга ошириб, ижобий кредит тари-
хига эга бўлган юридик шахсларга “Ту-
ронбанк” акциядорлик тижорат банки 
100 миллион сўмгача гаровсиз кредит 
ажратмоқда. У 24 ойгача бўлган имти-
ёзли давр билан 84 ойгача расмий-
лаштирилади. 

Шунингдек, кичик тадбиркорлик 
субъектлари “Туронбанк” акциядорлик 
тижорат банки орқали 36 ойгача бўл-
ган муддатга 150 миллион сўмгача га-
ров талаби пасайтирилган револьвер 
кредитларини олишлари мумкин. 
Агарда уларнинг сўнгги 12 ой мобай-
нидаги айланма маблағлари миқдори 
200 млн. сўмдан ошиб, камида тўрт 
нафар фуқарони доимий иш билан 
таъминлаган бўлса, бунда лимит 500 
миллион сўмгача кўтарилади. 

Бундан ҳам қулайи, “Туронбанк” ак-
циядорлик тижорат банки охирги 12 ой 
давомида айланма маблағлари миқ-
дори 500 млн сўмдан 10 млрд. сўмгача 
бўлган ва камида беш нафар кишини 
доимий иш билан таъминлаган ишби-
лармонларга 24 ойгача бўлган муд-
датга имтиёзли давр билан 84 ойгача 

1 млрд сўмгача кредит ажратади. Қо-
лаверса, 1,5 миллиард сўмгача бўл-
ган кредит тури ҳам мавжуд. Бунинг 
учун улар 24 ойдан ортиқ вақт мобай-
нида фаолият кўрсатаётган бўлиш-
лари, охирги 12 ойда айланма маб-
лағлари миқдори 1 млрд. сўмдан 10 
млрд сўмгача етиши ва энг камида ўн 
нафар кишини доимий иш билан таъ-
минлаган бўлишлари керак.  

— Айтинг-чи, бу кредитлардан 
экспортёр корхоналар ҳам бирдек 
фойдаланишлари мумкинми?

— Албатта, қишлоқ хўжалиги маҳ-
сулотларини экспорт қилувчи экс-
портёрлар учун “Туронбанк” акция-
дорлик тижорат банки 36 ойгача бўл-
ган муддатга револьвер кредитларини 
ҳам тақдим этмоқда. Бунда тадбир-
корнинг охирги 12 ой давомидаги ай-
ланма маблағлари миқдори 500 млн. 
сўмдан зиёд бўлиши керак. Шу билан 
бирга камида тўрт нафар кишини дои-
мий иш билан таъминлаш талаб эти-
лади. 

Қайд этишим лозим, бу барча кре-
дитлар саноат, хизматлар кўрсатиш, 
савдо ва умумий овқатланиш, туризм, 
чорвачилик, паррандачилик, балиқчи-
лик, ҳунармандлик, касаначилик, зар-
гарлик, қишлоқ хўжалиги маҳсулотла-
рини етиштириш, сақлаш ҳамда қайта 
ишлаш, ишлаб чиқариш биноларини 
қуриш каби йўналишларда ўз тадбир-
корлик фаолиятини ташкил қилаётган 
ёки кенгайтираётган тадбиркорларга 
тақдим этилади. Жорий йилнинг би-
ринчи чораги якунлари бўйича “Турон-
банк” акциядорлик тижорат банки 150 
нафардан зиёд мижозларга қарийб 15 
млрд сўмлик шу турдаги кредитларни 
расмийлаштирди. 

Яна бир аҳамиятли жиҳати шун-
даки, “Туронбанк” акциядорлик ти-
жорат банки бугунги кунда ўзининг 
ишончли ва фаол ҳамкорлари бўл-
ган “Халқаро тикланиш ва тараққиёт 
банки”, “Халқаро қишлоқ хўжалигини 
ривожлантириш жамғармаси”, “Япо-

ния халқаро ҳамкорлик агентлиги 
JICA” каби халқаро молия институт-
лари “Қишлоқ хўжалигини ривожлан-
тириш”, “Мева-сабзавотчилик тар-
моғида қўшилган қиймат занжирини 
яратиш”, “Чорвачиликни ва туризмни 
қўллаб-қувватлаш” каби йўналишлар 
бўйича хорижий кредит линияларини 
ўзлаштириб, тадбиркорларга ажратиб 
келмоқда.

— Шу ўринда яна бир савол, ха-
барингиз бўлса керак, жорий йил-
нинг апрель ойида Давлатимиз раҳ-
бари Халқ депутатлари Тошкент 
шаҳар Кенгашининг навбатдан 
ташқари сессиясида иштирок этди. 
Унда банклар ва тадбиркорлар ўрта-
сида янги тизим ишга туширилиши 
ҳақида сўз борди. Яъни, эндиликда 
қанча кўп иш ўрни яратган тадбир-
корга белгиланадиган кредит фо-
излари шунча пасайтирилади. Ай-
тинг-чи, бу борада қандай ишлар 
амалга оширилмоқда?  

— Жуда ҳам ўринли савол бўлди. 
“Туронбанк” акциядорлик тижорат 
банки янги фаолият бошлаётган, ло-
йиҳасини кенгайтириш ҳаракатида 
юрган, айланма маблағларни тўлди-
риш истагида бўлган ҳамда асосий 
восита сотиб олишни режа қилаётган 
ишбилармонлар учун “Самарали биз-
нес” кредит маҳсулотини ҳам тақдим 
этмоқда. 

Унинг афзаллиги шундаки, энди 
ишбилармонлар ташкил этган янги 
иш ўринлари сонига қараб паст фоиз 
ставкаларида кредит олишлари мум-
кин бўлади. Хусусан:

20 тадан кам бўлмаган янги иш 
ўрни яратган кичик ва ўрта бизнес ва-
киллари учун кредит фоизларида қу-
йидагича имтиёз берилади:

Миллий валюта — 2 фоизгача 
Хорижий валютада — 1 фоизгача 
25 тадан кам бўлмаган янги иш 

ўрни яратган йирик тадбиркорлар 
учун кредит фоизларида қуйидагича 
имтиёз берилади:

Миллий валюта – 4 фоизгача
Хорижий валютада – 2 фоизгача 
Мазкур “Самарали бизнес” креди-

тининг максимал миқдори миллий ва-
лютада 10 млрд сўмгача, хорижий ва-
лютада эса 1 млн АҚШ долларигача. 
Муддати эса “айланма маблағларни 
тўлдиришга” 18 ойгача, “асосий восита 
сотиб олишга” 36 ойгача.  Шунингдек, 
молия муассасаси мавжуд банк та-
рифларига ҳам бир қатор қулай чегир-
маларни тақдим этмоқда. Яъни, 25 та-
дан кам бўлмаган янги иш ўрни ярат-
ган тадбиркорларга 50 фоиздан 100 
фоизгача чегирма.

— Қуйидаги саволимиз эса банк-
нинг Чакана бизнес департаменти 
директори Элдор Вахобовга бўлади: 
юридик шахслар қатори ўз бизнесини 
йўлга қўйиш истагида бўлган жисмо-
ний шахслар учун ҳам Президенти-
миз томонидан кенг имкониятлар 
яратилмоқда. Хўш, “Туронбанк” ак-
циядорлик тижорат банки бу борада 
қандай янгиликларни амалга ошир-
моқда?

— “Туронбанк” акциядорлик тижо-
рат банки Давлатимиз раҳбарининг 
“2024 йилда янги иш ўринларини таш-
кил этиш ва аҳоли бандлигига кўмак-
лашиш дастури тўғрисида”ги қарори 
ижросини таъминлаш мақсадида “Биз-
несга биринчи қадам” ва “Бизнесим 
мақсадим” номли кредитларни ҳам 
фуқароларга тақдим этмоқда.  Унга 
кўра, 18 ёшга тўлган ва 60 ёшдан ош-
маган Ўзбекистон Республикаси фуқа-
ролари ижтимоий солиқ тўлаб, ўзини 
ўзи банд қилганлиги тўғрисидаги маъ-
лумотнома орқали 12 ойгача бўлган 
муддатга ҳеч қандай бошланғич тўлов 
ва расмий даромадсиз 5 млн сўмгача 
кредит олишлари мумкин.  Микроқарз 
олаётган фуқаро кредит олиш даврида 
жорий муддати ўтган қарздорликлари, 
қарздор томонидан аввал олган ва 
сўндирилган кредитлари бўйича муд-
дати 60 кундан кечиккан ҳолати бўл-
маслиги лозим.  Гаров таъминоти си-
фатида эса суғурта полиси ва учинчи 
шахс кафиллиги талаб этилади. Жо-
рий йилнинг биринчи чораги якунлари 
бўйича “Туронбанк” акциядорлик ти-
жорат банки 2 615 нафар мижозга 13 
млрд 650 минг сўмлик шу турдаги кре-
дитни расмийлаштирди. 

Бундан ташқари, “Туронбанк” ўзига 
бириктирилган маҳалла фуқаролари 
йиғинларида истиқомат қилаётган-
ларга “Бизнесим мақсадим” номли 
кредитни ишлаб чиқди. Бунда солиқ 
органлари орқали ўзини ўзи банд қил-
ган фуқаролар ҳеч қандай бошланғич 
тўловсиз 17 млн сўмгача кредит олиш-
лари мумкин бўлади. Хусусан, хиз-
мат кўрсатиш соҳаси ва бошқа йўна-
лишлар учун 36 ойгача бўлган муд-
датга 12 ойлик имтиёзли давр билан, 
балиқчилик, иссиқхоначилик, боғдор-
чилик ва чорвачилик билан шуғулла-
ниш учун 84 ойгача 36 ойлик имтиёзли 
давр билан ажратилади.

Ҳар қандай муваффақиятли биз-
нес лойиҳанинг ортида меҳнат ва қўл-
лаб-қувватлов ётади. Бугун берилган 
имкониятлар, албатта, эртага ўз ифо-
дасини кўрсатиши аниқ. “Туронбанк” 
акциядорлик тижорат банки эса бу бо-
рада барчага бирдек молиявий ёрдам 
қилишга доим тайёр. Ўз тадбиркорли-
гини йўлга қўйиш истагида бўлган, то-
морқасидан даромад олишни мақсад 
қилган ёки бизнесини янада ривож-
лантиришни режа қилган барча юрт-
дошларимизни “Туронбанк” акциядор-
лик тижорат банкига таклиф этамиз. 
www.turonbank.uz расмий сайти ёки 
1220 қисқа рақами орқали банк ман-
зиллари ва бошқа қўшимча маълумот-
ларни олишингиз мумкин.

— Муштарийларимиз номидан са-
волларимизга аниқ ва мазмунли жа-
воб қайтарганликларингиз учун сиз-
ларга миннатдорлик билдирамиз. 

Суҳбатдош:
Муҳаммадсодиқ ТЎРАЕВ
Реклама ҳуқуқи асосида

МОЛИЯ МУАССАСАЛАРИДА

БИЗНЕСГА БИРИНЧИ ҚАДАМНИ 
“ТУРОНБАНК” БИЛАН ТАШЛАНГ!

Мамлакатимизда тадбиркорликни қўллаб-қувватлаш, кичик ва ўрта биз-
несни янада ривожлантириш учун қулай имкониятлар яратилмоқда. Дав-
латимиз раҳбарининг қатор қарор ва фармонларида аҳолини иш билан 
таъминлаш, уларнинг даромадини ошириш, пировардида, юртимизда биз-
несни йўлга қўйишни истаган ҳар бир фуқарога кўмак бериш кўзда тутила-
ётгани бежиз эмас. Албатта, бу борада республикамизда фаолият кўрса-
таётган молия муассасалари зиммасига ҳам катта вазифалар қўйилмоқда. 
Аммо яширишга ҳожат йўқ, ҳамон одамларда кредит олиш ўта қийин, му-
раккаб тўсиқ деган тушунча ва тасаввурлар бутунлай йўқ эмас. Чунки бун-
дан 7-8 йил аввал банклар томонидан молиявий кўмак олиш жуда мушкул 
муаммо эди. Эътироф этиш керакки, бугун Ўзбекистон банклари тобора эр-
кин ва шаффофлик сари қадам ташламоқда. 

Мухбиримиз айни шу мавзуда “Туронбанк” АТБ Кичик ва ўрта бизнес де-
партаменти директори Акмал МУАЗЗАМОВ ва банкнинг Чакана бизнес де-
партаменти директори Элдор ВАХОБОВлар билан суҳбатлашди. Қуйида 
ушбу суҳбат эълон қилинмоқда.

Ўзбекистон Республикаси Маданият вазирлиги ҳузуридаги Кинематогра-
фия агентлиги жамоаси ҳамда Касаба уюшмаси қўмитаси Ўзбекистон халқ 
артисти, Ўзбекистон Республикаси Маданият вазири Озодбек Назарбековга 
падари бузруквори 

Аҳмад ота НАЗАРБЕКОВнинг 
вафоти муносабати билан чуқур таъзия изҳор этади.

ЭЪЛОН ҚИЛИНМАГАН ТАШРИФ 

Куни кеча АҚШ Давлат котиби Энтони Блинкен Киевга келди. Бу ҳақда 
тегишли манбаларга таяниб, “Reuters” хабар берди. 

Манбага кўра, Блинкен Киевга 
“эълон қилинмаган ташриф билан” 
поездда келган. Исмини ошкор эт-
маган АҚШ маъмурияти вакилининг 
сўзларига кўра, Блинкен ўз ташрифи 
чоғида Киев “мудофаасини кучай-
тириш” ва “жанг майдонида ташаб-
бусни қайта қўлга киритиш” учун 
АҚШ қурол-яроғидан қандай фойда-
ланишни муҳокама қилмоқчи.

“Reuters”га кўра, Блинкен Украи-
нанинг бир қанча расмийлари, жум-
ладан, мамлакат президенти Влади-
мир Зеленский билан учрашмоқчи. 
Ушбу маслаҳатлашувлар чоғида у 
АҚШ томонидан Украина доимий қўллаб-қувватланишини эълон қилишини ре-
жалаштирган.  

Аввалроқ АҚШ Киевга 400 миллион доллар миқдорида ҳарбий ёрдам юбо-
риши айтилган эди. Пентагон маълумотларига кўра, Байден президентлигининг 
бошидан бери Қўшма Штатлар Украинага хавфсизлик учун 51,3 миллиард дол-
лардан ортиқ маблағ ажратган.

ТРАМП ҒАЛАБА ҚОЗОНСА…
АҚШнинг собиқ президенти Дональд Трамп ноябрь ойида бўлиб ўта-

диган сайловларда ғалаба қозонса, АҚШнинг жанубий чегарасини ёпишга 
ва Мексикадан келаётган муҳожирлар оқимига чек қўйишга ваъда берди.

Бу ҳақда сиёсатчи Нью-Жерсида 
100 мингга яқин одам қатнашган ми-
тингда айтиб ўтди. “Янги маъмури-
ятимнинг биринчи кунида мен жа-
нубий чегарани муҳрлаб қўяман, бу 
жараённи тўхтатаман... Ва Жо Бай-
деннинг ноқонуний иттифоқчила-
рини уйларига жўнатаман”, — деган 
Д.Трамп.

Сиёсатчи, шунингдек, Қўшма 
Штатларда ҳокимиятга келганидан 
кейин бошланадиган “Америка та-
рихидаги энг йирик депортация опе-
рацияси”ни ҳам эълон қилган. У та-
рафдорлари билан суҳбатда, АҚШ Байденнинг яна тўрт йиллик президентли-
гидан омон қолмаслигини айтди. Собиқ президентнинг сўзларига кўра, Қўшма 
Штатлар “катта муаммога дучор бўлмоқда” ва Оқ уй сиёсати туфайли учинчи 
жаҳон урушига тортилиши мумкин.

Америкада президентлик сайловлари шу йил 5 ноябрь куни бўлиб ўтади.

МАХФИЙ ЯДРО ШАҲАРЧАСИ
Шимолий Корея раҳбари Ким Чен Ин ядровий қуролга сармоя киритиб, 

ўзининг элита олимлари учун алоҳида шаҳар қуришга қарор қилди, дея 
“Bild” хабар берди.

Хабарга кўра, Ким Чен Ин ядро-
вий дастурга юзлаб миллион доллар 
сарфлаш орқали ўзининг ҳарбий раҳ-
бариятини тайёрламоқда. У олим-
лар ва ҳарбийлар учун ўз шаҳрини 
қуришга қарор қилган. Махфий ядро 
шаҳарчасининг ҳақиқий фотосурат-
лари йўқ.  Мажмуа пойтахт Пхеньян 
шимолида Чонгрен-сан тоғида жой-
лашган.

Шимолий Кореянинг янги элитаси 
учун уйлардан ташқари спорт майдончалари, сузиш ҳавзалари ва маданият зал-
лари қурилмоқда. Бироқ, ОАВда таъкидланганидек, атом шаҳарчаси кўпроқ “ол-
тин қамоқхона”га ўхшайди. Унинг аҳолиси ҳудудни фақат ҳукумат рухсати билан 
тарк этиши мумкин. Журналистларнинг фикрича, бундай қаттиқ чекловлар хо-
димларнинг хиёнатидан қўрқиб, жорий қилинган.

ДИПЛОМАТИК ЖАНЖАЛ
Жорий йилнинг 12 май куни Шимолий Македониянинг биринчи аёл пре-

зиденти сифатида қасамёд қилган Гордана Силжановска-Давкова қўшни 
Греция билан дипломатик можарога сабаб бўлди. Бу ҳақда “Associated 
Press” хабар берди.

Мамлакат парламентида ўтказил-
ган маросимда Силжановска-Дав-
кова ўз мамлакатининг конститу-
циявий номини Шимолий Македо-
ния эмас, Македония деб атаган. 
Янги сайланган президент нутқининг 
асосий қисмини аёллар ва уларнинг 
жамиятдаги ролига бағишлаб, мам-
лакатни “феминизациялаш” ва “ев-
ропалаштириш”га ваъда берган.

“Биз аёллар ёрдамида сиз, эркак 
сиёсатчилар ҳам ўзгаради ва Маке-
дония муносиб яшаш жойига айла-
нади”, — деган у.

Бу Греция элчиси София Филип-
пидани инаугурация маросимини 
тарк этишга мажбур қилган. Кейинроқ Греция Ташқи ишлар вазирлиги янги пре-
зидентнинг хатти-ҳаракатлари икки давлат ўртасидаги келишувни бузгани ва 
икки томонлама муносабатларга ҳам, Шимолий Македониянинг Европа Итти-
фоқига қўшилиш истиқболларига ҳам хавф туғдираётгани ҳақида баёнот берган.

ХАМАСГА ҚАРШИ ЯНГИ ҲУЖУМ
Исроил ҳарбийлари Ғазо шимолидаги Жебали шаҳрида ХАМАСга қарши 

операция бошлади. Бу ҳақда “Euronews” хабар берди. 
Қуруқликдаги операция бошла-

нишидан олдин қирувчи самолётлар 
ХАМАС нишонлари деб ҳисоблаган 
ўнлаб объектларга зарба берган. 
Бир неча жангари ўлдирилгани ха-
бар қилинган.

БМТ Бош котиби Антонио Гутер-
риш зудлик билан ўт очишни тўхта-
тиш, барча гаровга олинганларни 
озод қилиш ва Фаластин анклавига 
инсонпарварлик ёрдамини кўпайти-
ришга чақирмоқда. 

— Бу уруш натижасида юзага кел-
ган вайронагарчилик ва жароҳатлар-
дан қайтиш учун узоқ йўлдир. Ғазо 
аҳолиси оёққа туриш ва ҳаётларини қайта тиклаш учун турли мамлакатлар би-
лан янада яқинроқ ҳамкорликка муҳтож бўлади, — деган Антонио Гутерриш.

Интернет маълумотлари асосида 
Ислом ЭГАМБЕРДИЕВ тайёрлади.

Таълим соҳасида амалга оширилаётган 
ислоҳотларнинг асосий қисмини, албатта, 
олий таълим тизимидаги ислоҳотлар таш-
кил этади. Хусусан, Ўзбекистон Республи-
касида олий таълимни тизимли ислоҳ қи-
лишнинг устувор йўналишларини белгилаш, 
мустақил фикрлайдиган юқори малакали 
кадр лар тайёрлаш жараёнини сифат жиҳа-
тидан янги босқичга кўтариш, олий таъ-
лимни модернизация қилиш, илғор таълим 
технологияларига асосланган ҳолда ижти-
моий соҳа ва иқтисодиёт тармоқларини ри-
вожлантириш мақсадида давлатимиз раҳба-
рининг 2019 йил 8 октябрдаги фармони би-
лан тасдиқланган Ўзбекистон Республикаси 
олий таълим тизимини 2030 йилгача ривож-
лантириш Концепцияси соҳадаги янги ис-
лоҳотлар учун дебоча вазифасини бажариб 
бермоқда.

Жаҳондаги нуфузли олий таълим муас-
сасалари илм-фаннинг йирик ўчоқлари ҳи-
собланиши ҳеч кимга сир эмас. Ҳозирда ян-
ги-янги олий ўқув юртлари, дунёдаги етакчи 
университетларнинг филиаллари таш-
кил этилмоқда. Бугун янги Ўзбекистон ҳам 
жаҳон ҳамжамияти сафида ўз ўрнига эга бў-
либ бормоқда. Мамлакатдаги ҳар бир соҳа 
замонга хос ва мос тарзда ривожлантири-
либ, ҳар бир соҳада янгиланиш нафаси 
уфурмоқда.

Келинг, таълим соҳасидаги ислоҳотлар 
ҳақида мухтасар тўхталайлик. Сабаби, ке-
йинги йилларда юртимизда мактаб, ўрта 
махсус ва олий таълим тизимида рақобат 
муҳитини шакллантириш, давлат-хусусий 
шерикчилик ва хусусий сектор ресурслари-
дан кенг фойдаланиш, аҳолининг олий таъ-

лим билан қамраб олинишини ривожланган 
давлатлар даражасига етказишга алоҳида 
эътибор қаратилмоқда.

Мисол учун, сўнгги 5 йилда мамлакати-
мизда 50 дан зиёд янги олий таълим муас-
сасаси, жумладан, хорижий университет-
ларнинг филиаллари ташкил этилиб, юрти-
мизда олий ўқув юртларининг сони қарийб 
130 тага етди.

Ўзбекистонда таълим соҳасида амалга 
оширилаётган кенг қамровли ислоҳотлар Ўз-
бекистон Миллий университетида ҳам изчил 

амалга ошириб келинмоқда. Бинобарин, ҳо-
зирги пайтда 93 та бакалавриат йўналиши, 
81 та магистратура мутахассислиги бўйича 
35 мингга яқин талабалар таҳсил олмоқда, 
шунингдек, 98 та докторантура ихтисослик-
лари бўйича 1000 дан ортиқ ёш тадқиқотчи-
лар илмий иш билан шуғулланмоқда.

Сир эмаски, улкан илмий салоҳиятга 
эга Ўзбекистон Миллий университети таъ-
лимнинг деярли барча фундаментал йўна-
лишлари бўйича Ўзбекистон олийгоҳлари 
учун республикадаги таянч олий таълим му-
ассасаси ҳисобланади. Таълим назорати, 
таълим сифати ва таълим натижадорлиги 
ҳақида сўз кетганда Ўзбекистон Миллий уни-
верситети мисолида ёрқин фаолият юрити-
лаётганини алоҳида таъкидлашни истар-
дим. Жумладан, 2023 йилда хорижий илмий 
тадқиқот марказлари грантлари ва хорижий 
илмий фонд маблағлари томонидан уму-
мий қиймати 328 000 АҚШ доллари бўлган 
лойиҳалар бажарилди. Шу йили чоп этилган 
умумий нашрлар сони 3635 тани, жумладан, 
821 та республика илмий журналларида, 
1321 та халқаро илмий журналларда, 1493 
та халқаро ва республика илмий анжуман-
ларида чоп этилди. Шунингдек, 2023 йилда 
97 та монография нашрдан чиқди.

Миллий университетимиз халқаро май-
донда ҳам салмоқли ютуқларга эришиб кел-
моқда. Хусусан, QS халқаро рейтинг агент-
лиги натижаларига кўра, отахон университет 
дунёнинг ТОП-500 олий таълим муассаса-
лари рўйхатидан муносиб ўрин эгаллади. 

Бугун университетимизда 14 нафар ака-
демик, 250 дан ортиқ фан доктори ва про-
фессорлар, 450 дан зиёд фан номзоди, 
фалсафа доктори ва доцентлар фаолият 
кўрсатмоқда, 1000 дан ортиқ ёш олимлар 
илмий тадқиқотлар олиб бормоқда. 

Президентимиз ташаббуси билан олий 

таълим ташкилотлари учун академик ва 
ташкилий, шунингдек, молиявий мустақил-
ликнинг берилиши ҳамда Кенгашлар вако-
латларининг кенгаяётгани таълим соҳаси-
даги давлат сиёсатини амалга ошириш, си-
фатли таълим хизматларини таъминлаш ва 
бу борада ҳукуматимиз томонидан берилган 
вазифаларни тўла-тўкис адо этиш орқали 
мамлакатимиз тараққиётини белгилаб бе-
рувчи салоҳиятли кадрлар тайёрлашга кенг 
имкониятлар яратади.

Олий таълим ташкилотларининг мил-
лий рейтинги нуфузини ошириш мақсадида, 
миллий рейтингда сўнгги 3 йил давомида до-
имий равишда биринчи 3 та ўриндан бирини 
эгаллаб келаётган олий таълим ташкилот-
ларига олий маълумотли кадрлар тайёрлаш 
бўйича академик ва молиявий мустақиллик 
бериш ҳамда мустақиллик мезонлари Ев-
ропа университетлари ассоциацияси стан-
дартларига мувофиқ қабул қилиниши каби 
устувор вазифалар белгиланди. Бу эса ўз 
навбатида бу соҳадаги халқаро амалиёт, шу 
жумладан, Европа университетлари ассоци-
ацияси стандартларини ўрганишни тақозо 
этади.

Ўрганишлар шуни кўрсатдики, дунёда 
олий таълимнинг ўрни тобора ривожланиб 
бормоқда. Бугун жамиятимизда универси-
тетларга катта умидлар билан қараб, иқти-
содиётнинг ўсиши ва билимлар жамияти-
нинг шаклланишига ёрдам берувчи кенг 
кўламли вазифаларни бажаришни талаб қи-
лади. Анъанавий таълим, илмий-тадқиқот 
ва инновация фаолияти билан бир қаторда 
олий ўқув юртлари мамлакат тараққиётида 
кенг иштирок этишга ва унинг интеллектуал 
ва инновацион салоҳиятининг узлуксиз ўси-
шини таъминлашга ундамоқда.

Олий таълим аста-секин бозор муноса-
батларининг тўлақонли субъектига айла-

ниб, академик мустақиллик тамойиллари 
асосида фаолият кўрсатмоқда. Бу эса унинг 
бошқарув тузилмасини фаол ўзгартиришга, 
функцияларни ўзгартиришга, янги моли-
ялаштириш манбаларини топишга, янги 
таълим усулларини излаб топишга ва би-
лимларни назорат қилишга ундайди. Олий 
таълим муассасаларининг фаолияти, бино-
барин, уларни бошқариш тобора корпоратив 
тус олмоқда.

Кўпгина мамлакатларда олий таълим му-
ассасаларининг ўрни ўзгариб бориши билан 
уларнинг Марказий ҳокимият органлари би-
лан муносабатлари характери ҳам ўзгариб 
боради. Давлат назорати аста-секин камай-
моқда. Ўтган ўн йиллик мобайнида, деярли 
бутун дунёда, олий таълим тизими рақобат-
бардошлигини ягона бир хил ўлчов сифа-
тида намоён бўладиган, уларга янада эркин-
лик, динамизм, мослашувчанлик ва самара-
дорликни бериш мақсадида олий таълимни 
бошқаришда тизимли ва институционал да-
ражада кенг кўламли ислоҳотлар кузатил-
моқда. 

“Бошқарув” тушунчасининг тўлиқ кўла-
мига қарамасдан, олий таълим контекстида 
ҳар доим университетларнинг мустақил-
лиги, академик эркинликлари ва институци-
онал жавобгарлиги билан бевосита боғлиқ. 
Бугунги кунда олий таълимни бошқариш ти-
зимларининг мустақиллиги, жамоавийлиги 
(коллегиаллиги) ва шаффофлиги бутун ду-
нёдаги энг самарали фаолият кўрсатаётган 
таълим тизимларининг ажралмас хусусият-
ларига айланди. 

Аксарият эксперт ва таҳлилчиларнинг 
ишларини умумлаштириб, институцио-
нал мустақилликнинг учта асосий шаклини 
ажратиб кўрсатиш мумкин: бошқарув, ака-
демик ва молиявий. Шу билан бирга штат-
лар комплектацияси эркинлиги, яъни кадр-
лар мустақиллиги университетнинг маъму-
рий мустақиллигига сингдирилади. Мазкур 
тасниф энг аввало америка олий таълим ти-
зимига нисбатан қўлланилади.

Европа таълим маконида кадрлар муҳити 
институционал муҳитнинг мустақил эле-
менти сифатида қаралади. 

Aкадемик мустақиллик — академик 
дас турлар, таълимнинг усуллари ва йўна-
лишлари, фанлар, даражалар бериш, 
тадқиқотнинг мақсад ва усуллари ҳақида қа-
рорлар қабул қилиш;

Молиявий мустақиллик — молиявий 
маб лағларни қабул қилиш ва тасарруф 
этиш, талабаларнинг таълим учун тўлов-
лари бў йича қарорлар қабул қилиш, фой-
дани жамғариш;

Ташкилий мустақиллик — таркибий бў-
линмаларни тузиш ва лавозимларни тас-
диқлаш, шартномалар тузиш, мансабдор 
шахслар ва бошқарув органларини сайлаш;

Ходимлар (кадрлар) мустақиллиги — 
ишга қабул қилиш, рағбатлантириш ва иш 
ҳақини белгилаш.

Бугунги кунда жаҳон иқтисодиётининг 

эволюцияси ва бутун дунёдаги олий таъ-
лимнинг давлат сиёсатига боғлиқ ўзгариш-
лар университетларни ташкил этиш ва бош-
қаришнинг анъанавий шаклларини ўзгарти-
риш зарурлигига олиб келиши тобора аниқ 
бўлиб бормоқда.

Ҳозирда аксарият мамлакатларнинг дав-
лат таълим сиёсатида муайян ўзгариш-
ларни ифодаловчи “олий таълимни тижо-
ратлаштириш”, “олий таълимда менежмент” 
каби тушунчалар кенг қўлланилаётгани бе-
жиз эмас. 

Негаки, мамлакатлар ичида ҳам, дав-
латлар ўртасида ҳам университетлар 
ўртасидаги рақобат ўзгарди, янги маз-
мун билан тўлди. Агар илгари универ-
ситетлар талабаларни маълум бир миқ-
дорда жалб қилиши мумкин бўлса, бу-
гунги кунда “академик глобаллашув” ва 
олий таълимни молиялаштириш қисқар-
тирилиши натижасида олий ўқув юрт-
лари пуллик асосда таълим олувчи та-
лабалар учун курашда янада фаолроқ 
иштирок этиши ва тегишли қарорлар қа-
бул қилиши зарур бўлади. Шу жумладан, 
энг иқтидорли ўқитувчиларни жалб этиш 
ва қўллаб-қувватлаш, илмий тадқиқотлар 
учун тендерлар ютиб олиш.

Бу борада Европа университетлари ассо-
циацияси томонидан қайд этилган академик 
ва молиявий мустақиллик мезонларини кел-
тириб ўтиш мумкин:

Академик мустақиллик мезонлари: 
— олий таълим муассасаларига қабул 

қилиш тартиби ва талабалар сонини бел-
гилаш;

— академик дастурлар мазмуни ва таъ-
лим тилини белгилаш;

— мутахассисликлар бўйича таълим да-
стурларини яратиш ва ёпиш;

— таълим сифатини таъминлаш бў-
йича механизмлар ва тузилмаларни тан-
лаш;

Молиявий мустақиллик мезонлари: 
— захирани шакллантириш ва дав-

латнинг молиялаштириш профицитини 
сақлаш;

— таълим учун тўловни белгилаш;
— молиявий бозорларда қарз олиш ва ин-

вестиция киритиш;
— акция ва облигацияларни чиқариш;
— университет эгаллаган ер ва бино-

ларга эгалик қилиш ва уларни тасарруф 
этиш.

Сўнгги бир неча ўн йилликлар мобай-
нида олий таълимни давлат томонидан мо-
лиялаштириш тизими деярли бутун Европа 
майдонида ўзгаришларга юз тутди. Аввало, 
бу олий таълим институтининг иқтисодий 
ривожланишдаги ролининг ўзгариши ва на-
тижада университетларга кўпроқ молиявий 
мустақиллик бериш зарурати билан боғлиқ 
эди.

Энг асосийси,  жаҳондаги энг илғор таъ-
лим масканлари стандартларига мос ҳолда 
Ўзбекистон Миллий университетида си-
фатли таълимни яратиш, ёш олимлар ва 
иқтидорли талабаларни қўллаб-қувватлаш, 
замонавий технологияларни жорий этиш, 
халқаро рейтинглардан мустаҳкам ўрин 
эгаллаш, таълим узлуксизлигини таъмин-
лаш, мактаблар, профессионал таълим му-
ассасалари билан фаол ҳамкорлик ўрна-
тиш, ривожланган мамлакатларнинг етакчи 
олий таълим муассасалари билан яқин ҳам-
корлик олиб боришдек катта мақсадлар йў-
лида дадил одимлаб бормоқда, дея ишонч 
билан айта оламиз.

Таълим соҳасида амалга оширилаётган 
истиқболли вазифалар, ўзининг долзарб-
лиги ҳамда амалий аҳамияти билан бошқа 
соҳалардаги ислоҳотлардан асло қолиш-
майди. Чунки ушбу соҳадаги ислоҳотларни 
янада кенг кўламда давом эттириш давр та-
лабидир.

Шуҳрат ТОШМАТОВ,
Мирзо Улуғбек номидаги Ўзбекистон Миллий 

университетининг ўқув ишлари бўйича 
проректори,

иқтисодиёт фанлари доктори, 
профессор.

ТАЪЛИМ

Äîðèëôóíóííèíã Äîðèëôóíóííèíã 
èñòè³áîëëè é´ëèèñòè³áîëëè é´ëè

Бугун мамлакатимизнинг барча соҳалари чуқур 
ислоҳотлар майдонига айланган. Бу жараёнда 
ижтимоий соҳанинг асоси ҳисобланган таълим 
тизимидаги ўзгаришлар ҳақида сўзламасликнинг 
иложи йўқ. Сўнгги йилларда таълим тизимининг 
барча босқичларини замонавий талаблар асосида 
ташкил этиш бўйича амалий ишлар ҳал қилувчи 
босқичга кирганини эътироф этиш жоиз.

Президентимиз таъкидлаганидек: 
“Фарзандларимиз мактабдан қанчалик билимли 
бўлиб чиқса, юқори технологияларга асосланган 
иқтисодиёт тармоқлари шунча тез ривожланади, 
кўплаб ижтимоий муаммоларни ечиш имкони 
туғилади. Шундай экан, Янги Ўзбекистон остонаси 
таълимдан бошланади десак, ўйлайманки, бутун 
халқимиз бу фикрни қўллаб-қувватлайди”.

АХТАРИНГ
Сиз мани ғамдин адо деб ахтаринг,
Бахтидин бўлган жудо деб ахтаринг.

Зулфини ҳар торина минг зори бор
Сурати гул, ман фидо деб ахтаринг.

Кўйида кечдим жаҳон ганжидан-у
Топмагай биздек гадо деб ахтаринг.

Чеҳраси хуршид мисол кўз олғуси
Шунча кўрк берди худо деб ахтаринг.

Сочлари сунбул каби қоши камон
Сийпаб ўтганми сабо деб ахтаринг.

Чалдиму ҳижрон куйини дам-бадам
Чиқмади ёрдин садо деб ахтаринг.

Интизори бўлғанимни билмади
Топдими ўзга сафо деб ахтаринг.

БОҒБОНИМ
Кўзимнинг равшани, жисм ила жоним
Ҳажринг ҳаддидан ошмиш, эй, боғбоним.

Ман хастангга қуёш янглиғ эврилким,
Жасадга меҳмондур руҳи равоним.

Фироқинг домида куймиш, нетайки,
Кўнгил отлиғ қушим, номеҳрибоним.

Фиғонимдан фалак бағри ёрулмиш,
Ғамхонага менгзар бўлди ошёним.

Дилим қулфин очиб билмайди ағёр,
Санинг номингни келтургай забоним.

Савдои ишқида ман зору сарсон,
Магарким бир қадам икки жаҳоним.

Интизорлик қисматимга битилмиш,
Карам айласанг, не бўлғай, хоқоним.

       * * *
Хуш келибсиз, маккора дилдоримиз,
Шод бўлибмиз етганидан зоримиз.

Кўнглимиздан оқди қонлар, водариғ,
Кутгали етмасди энди ҳолимиз.

Гулга монанд рўйимизда зарди ранг,
Интизорлик бўлди бори коримиз.

Зулфинингиз зуннорига боғланди дил,
Бевафолик касб этибсиз, ёримиз.

Сийнамизда доғи ғамдиндир безак,
Бенасибмиз, икки дунё хоримиз.

Бир қаричдир само, гарчи ердамиз,
Чалди фироқ куйларини торимиз.

Бизда эмди зару зўрга на хоҳиш,
Бир ширин дийдорининг хушторимиз.

* * *
Ғарибжоним, суйганингдан дарак йўқ,
Юрагингни совуқ ера тутдингми?
Шоҳсанамнинг гул юзини гўрин даб,
Етти йилда заҳар-заққум ютдингми?

Кал дадилар, доладилар, урдилар,
Ширин жонинг на озорлар гўрмади.
Ўртамиза айрилиқнинг ўтини
Ёқиб гетган дилозорлар ўлмади.

Ғарибжоним, саройимда сафо йўқ,
Санам қиза буннан ортиқ жафо йўқ.
Нолишингни, койишингни истадим,
Дарагингни билдир, ўзга даво йўқ.

Гулди ғаним шодон бугун устимнан,
Гул юзимни ҳижрон дарди сўлдирди.
Вафоли ёримнинг ошди жафоси,
Ўлдирса Ғарибни ишқи ўлдирди.

Гал, ғарибим, саройимда сафо йўқ...

* * *
Ғурур деворидан секин
мўралаб,
Ўтмишимни кўрдим:
Ўтирар ўйчан...

* * *
“Ичимдаги ичимда”, ағёр буни билмасин,
Қилмиши макр бўлган дўст-ёр буни билмасин.
Мен-ку дилим яросин малҳамини ишқ билдим,
Ишқимиз ўйин қилган дилдор буни билмасин.

* * *
Кўздин оққан бу кеча ғам қоришган ёш эмиш,
Бизга тараҳҳум даркор, меҳрингиз талош эмиш.

Зулму ситам кўргазур бошингиз бунча баланд,
Эмди қўл узсакмики, дилдор хўп бебош эмиш.

  * * *
Ҳижрон озори қийнар, ёрнинг жафоси ошди,
Ичгач ишқ шаробидан, бизлардан ақл қочди.
Бегона бўлди ҳузур, ҳаловат кетмиш йироқ,
Имдодин истагандик, ранжу ғам эшик очди.

  * * *
Деразамни қоқмоқда баҳор,
Хуш ифорин туяди димоғ.
Олам кияр сабзаранг чопон,
Гулбаргларин ўпади япроқ.

Уйғонади уйқу ўлимдан
Майса-гиёҳ, қумурсқаю мор.
Чуғурлашиб дунё хабарин
Сўйлаб берар қумрилар хушҳол.

Сийлаб ўтар мени ҳам баҳор,
Сийпаб ўтар мени ҳам баҳор.
Қалбимда жон бераётир ишқ,
Қўзғаб ўтар уни ҳам баҳор.

Бу ишқ мени кўтарди кўкка,
Бу ишқ мени тупроққа элтди.
Тутқазди бир маккор илкига
Ўртанди дил: қаёққа кетди?

Шу севгимиз бошга тож эди,
Ишқимизга дунё бож эди...

         * * *
Хонамни тарк этдинг
Истар-истамас.
Мен ҳам хўрсинганча
Қолдим, ичикдим.
Ёддан чиқишингга
Етмайди кўзим,
Сеники бўлишга
Анча кечикдим...

          * * *
Кўнглим,
ачинаман баъзида сенга
Ҳасадгўй касларнинг
бўлдинг нишони.
Ким ўртанса, тутдинг
Ҳиммат қўлингни,
Ҳар кимса йиқилса,
Бўлдинг ошёни.

Мунғайдинг
Дунёга сиғмадимми деб,
Дунё асли сенга
жо бўлган макон.
Кўнмадинг
ёзғитнинг ёмғири эзса,
Осмонга тикилдинг —
Келарми имкон?!

Сен нурсан,
суврати, сийрати гўзал.
Сен ошиқ дилларнинг
Пушти паноҳи.
Саодат изловчи,
Вафо кутгувчи,
Тоқатнинг
умрлик содиқ
ҳамроҳи.

Кўнглим,
Кела қолгин,
кўнглинг менга оч...

  * * *
Жондан кечолдим-у, сендан кечолмам,
Ишқим тугунларин асло ечолмам.
Икки оламга тенг дуру жавҳарим,
Ишқинг шаробин бер, насянг ичолмам.

  * * *
Ман ишқинг ўтида дили сўзонман,
Кечмишим аёнки, хасман, хазонман.
Тараҳҳум истарам, ёри жафокор,
Ўлмагимдин аввал ўлган бир жонман...

  * * *
Сочларимга қўнмиш оқ гуллар,
Кўзларимга соғинч солди чанг.
Айни баҳор бошланган эртак
Тақдир билан қилаётир жанг.

Пешонага битилган ёзғит,
Ўлчови бор ҳатто кунимнинг.
Туғилмасдан бироз олдинроқ
Ёқасидан олдим ўлимнинг.

Шу умримга ишқинг зарпечак,
Шу умримда ғурур — душманим.
Сочимдаги гуллар кўнгилга
Санчилсинлар кутганим сайин.

Кўзларингни соғиндим, эркам..

ШЕЪРИЯТ

Бу ишқ мени кўтарди кўкка

Ўтган асрнинг 50-70-йилларида ўзбек адаби-
ётининг йирик вакиллари Ғафур Ғуломдан тор-
тиб Миртемир домлагача Фарғона водийсига 
йўли тушса, албатта, Қўқонда тўхтаб ўтишар, 
шаҳарнинг донишманд шоири Чархий домла-
нинг суҳбатини олгач, мўлжаллаган манзилига 
жўнаб кетишарди. Ана шундай инсоннинг шо-
гирди бўлмоқ ҳаммага ҳам насиб этавермайди. 
Бориб-бориб, бу шогирдлик мақоми қайсидир 
жиҳатлари домлага ўхшаб кетадиган Носир 
Зоҳидга насиб этганида, домлани биладиган-
ларнинг кўпчилиги: “Узукка кўз қўйгандай бў-
либди”, дегандилар.

Шогирд расман икки йилча домла билан ош-қа-
тиқ бўлган. Кейин бу яқинлик бир умрлик устоз-шо-
гирдликка айланганди. Халқимизда “ўхшатмаса уч-
ратмас” деган нақл бор. Кўп жиҳатлари домлага 
ўхшаб кетадиган Носир Зоҳид ким ўзи? У илк учраш-
гандаёқ кўнглига тўғри келган кишини яхши кўриб 
қолса, Юнус Эмронинг “Бизга дийдор керак, дунё ке-
ракмас”, деган сатрларини дастурхонгача бир маро-
таба, дастурхон устида, ҳеч бўлмаса, икки маротаба 
такрорлаб қўяди. Кейин тамом. У сизни кўринмас ип 
билан боғлаб қўйганини, қадрдон дўстга айланга-
нингизни ўзингиз ҳам билмай қоласиз. Фарғона то-
монларга йўлингиз тушса, Чархий домланинг шо-
гирдига учрамасдан борар манзилингиз сари йўл 
олмаслигингиз тайин. Баъзан кечикиб кетишингиз, 
сизни кутаётганлар хуноб бўлишлари ҳам мумкин. 
Хайрият, телефон бор. Кечикиш сабабини билган-
лар Носир Зоҳиднинг суҳбатини қўмсаб, Қўқонга 
яқинроқ бўлса, тезда даврага қўшилиб кетиши ҳам 
аниқ.

Носир Зоҳид билан Чархий домла ўртасидаги 
устоз-шогирдлик ҳақида алоҳида китоб ёзса бўлади. 
Ҳозирча бир воқеани эслаш билан кифоялансам. 

Домла билан сўнгги учрашувга дўсти Усмонжон 
билан биргаликда борганлари ҳақида Носиржон-
нинг хотиралари:

— Ёнларида беш-ўн дақиқа ўтирганимиздан 
кейин домла секин паст овозда дедилар: “Мени 
ташқарига, сўрига олиб чиқинглар”.

Биз енгилгина бўлиб қолган шоирни кўтариб, 
сўрига тўшалган кўрпачага ўтқаздик. Домла Усмон-
жон томонга хиёл бурилиб дедилар: “Илтимос, ҳов-
лини бир айлантирсангиз”. Усмонжон устозни ёш бо-
ладай авайлаб опичлаб, гулзор олдига олиб борди. 
Домла гулларни, айниқса, қизил атиргулни яхши 
кўрарди. Очилган гулларга узоқ термулди.

Усмонжон домлани ҳовлида яна бир бор айлан-
тиргач, сўрига олиб келиб ўтқазди. “Раҳмат, умрин-
гиз узоқ бўлсин, — деб домла дуо қилдилар, кейин 
майин табассум билан: — Мана, чархи давворни 
ҳам айландик”, дедилар.

Мен устознинг бу сўзларини “мана, умр поёнига 
етди” деган маънода тушуниб, юрагим зирқиради.

Орадан кўп ўтмай, улуғ шоир фоний дунёни тарк 
этди...

Энди шу кунларда нақ “70 ёшли йигитча” мақо-
мини эгаллаган шогирднинг ўткир қалами ҳақида 
сўз юритмоқни лозим топдик. У — шоир, у — ёзувчи, 
у — журналист, ўзи айтганидай, дийдор кераклигини 
амалда исботлаб яшаётган ҳақиқий инсон. Аллоҳ 
ҳаммага ҳам беравермайдиган иқтидор эгаси. Клас-
сик адабиётимиз вакилларининг ғазалларидан бир 
сатр бошлаб қўйсангиз бўлди, бир неча ғазалларни 
кетма-кет айта бошлайди. Бунисини энди ҳайрон 

қолдирадиган хотира, дейдилар.
Носир Зоҳид маълум бир давр Қўқон давлат пе-

дагогика институтида дарс ҳам берган. Шу олий дар-
гоҳ катталари ҳушёрликни йўқотиб, анчагина ютқаз-
ганга ўхшайди. Ўшанда домла Носир Зоҳидни иш 
билан кўмиб ташлаб, бошқа жойга кетишига рухсат 
бермаганларида, катта олим бўлармиди? Энг асо-
сийси, шу даргоҳни битирган талабалар: “Биз Носир 
Зоҳиддан сабоқ олганмиз”, деб ҳеч кимга гап бер-
май юришлари ҳам тайин эди. Балки олий даргоҳ 
раҳбарлари Носир Зоҳидни бизда доим катталар то-
монидан уқтириб келинадиган камсуқум, хуштавозе 
қолипга солиб бўлмаслигини тушуниб етгандир. Шу-
нинг учун уларни ҳам айблаб бўлмайди.

Энди шоир Носир Зоҳид ҳақида. Унинг шеърлари 
анчагина. Лекин ғазаллари бошқача. Ҳамма ҳам Эр-
кин Воҳидовдек атоқли шоир ғазалига мухаммас 
ёзавермайди. Халқимизнинг буюк шоири “Ёшлик” 
журналига бош муҳаррирлик қилган даврда Носир 
Зоҳид қўрқмасдан Эркин аканинг машҳур “Бир қа-
дам” ғазалига мухаммас ёзиб, унинг ҳузурига бо-
ради. Танишадилар.

— Ўқинг, шоир, — дейишлари билан у мухамма-
сини бошлайди:

Ишқ йўлидан қайтмайин мен зору шайдо 
                    бир қадам,
Пўя урдим қолғунича ўртада то бир қадам,
Мен томон ҳам лоақал қўй, эй нигоро, 
                                                           бир қадам,
Иккимизнинг ўртамизда йўл, дилоро, бир қадам,
Шунчалар мушкулми қўймоқ сенга, зебо, 
                                                            бир қадам?

Элимизнинг ардоқли шоири Эркин Воҳидов 
қўқонлик шоир боланинг мухаммасини охиригача 
эшитиб: “Укажон, раҳмат, устозингиз ким бўлади-
лар?” — деб сўрайди.

— Чархий домла!
— Сабаби аён... Яна бир бор раҳмат, укам.
Ўша куни Носир Зоҳид машҳур шоирнинг дуо-

сини олганди...
Носир Зоҳиднинг Бобур, Муқимий, Чўлпон каби 

буюкларнинг ғазалларига ёзган мухаммасларини 
ўқиган киши ҳар сатри пишиқ-пухта бу асарларнинг 
ўз-ўзидан пайдо бўлмаганлигига ишонч ҳосил қи-
лади. Классик адабиётимизни анчагина биладиган-
лардан эканлигини кўз олдига келтиради.

Носир Зоҳид бир неча йил вилоят радиосида 
ишлаган. Қўқонда бўлган воқеаларни қандай бўлса 
шундайлигича ёритаман, деб қамалиб кетишига 
ҳам оз қолганди. Кейин туман, сўнг Алишер Ибоди-
нов раҳбарлигидаги мустақил “Адолат йўли” ва раҳ-
матли Қурбон Эшмат бош муҳаррирлик қилган “Со-
лиқ ва дунё” газеталардаги фаолияти ҳам бир дос-
тон...

Бирданига Носир Зоҳид адабиётимиздаги сар-

гузашт асарлар билан боғлиқ кемтикликни тўлди-
риш мақсадида шахт қилди. Бу иш қўлидан кели-
шини исботлаб ҳам қўйди. Мамлакатимиздаги энг 
нуфузи баланд “Шарқ” нашриётида “Йигит йиғлама-
син дунёда”, “Қасос” деб номланган асарлари кет-
ма-кет чоп этилди. Ўзини-ўзи ёзувчи қилиб олган-
ларнинг китоблари пештахталарда сарғайиб, ўқув-
чисини кутиб ётганида, Чархий домла шогирдининг 
китоблари қўлма-қўл бўлиб кетди. Ўзбекистон ту-
манидаги машхур фермер Имомали Назаров “Зо-
мин”га дам олгани борганидаги бир воқеани гапи-
риб юради. Тушликдан кейин ташқарига чиқса, дам 
олиб ўтирадиган жойда икки аёл бир китобни тала-
шаётганини кўриб, уларга яқинлашиб, тортишув са-
бабини сўрайди.

— Кутубхонадан олган китобимни аввал мен ўқи-
сам, дегандим...

— Бир китобга шунчаликми? Ким ёзган экан?
— Носир Зоҳид!
Бу гапни эшитган Имомали муаллиф билан яқин-

лигини айтиб, титилиб кетган китоб ўрнига ёзувчи-
нинг ўзидан олиб китоб жўнатишга ваъда бериб 

юборибди...
Носир Зоҳид АҚШда ишлаётган ўғли сабаб океан 

ортида ҳам бўлган. Ўша давлатда кўпроқ қолишига 
“Надомат” деган романи сабабчи. Шу ерда раҳ-
матли машҳур адиб ва таржимон Мирзакалон Исмо-
илий эсимга тушди. Унга озодликка чиққанини айт-
ганларида, қамоқхона маъмуриятидан шу ерда яна 
бир неча кун қолдиришларини сўраган экан. Мақ-
сади, таъбир жоиз бўлса, буюк “Фарғона тонг от-
гунча” романининг сўнгги саҳифаларини ёзиб туга-
тиш бўлган. Носирбой АҚШда туриш муддати бироз 
ўтиб кетганини хаёлига келтирмаган.

Романни биринчилардан бўлиб ўқиган, ўша пайт-
даги Фарғона вилояти ҳокими Шуҳрат Ғаниев катта 
мажлисда раҳбарларга қарата: “Сизлар қилмаган 
ишни бир ёзувчи амалга оширибди, шу асар асосида 
спектакль қўйса бўлмайдими?” деган таклифни ўр-
тага ташлайди. Эртасига уйига вилоят Маънавият 
ва маърифат маркази катталари келишади. Тезда 
саҳна асари ҳам яратилди. Бу асарни кўргач, океан 
ортидаги бахт илинжидагиларнинг айримлари нияти 
ўзгаргани ҳам ҳақиқат. Ана, Чархий домла шогирди-
нинг кучи.

Носир Зоҳид бир неча ой давомида АҚШда яша-
ётган ватандошлар хонадонларида бўлади. Одам-
лар турмуш тарзи билан танишади. Кўп нарса уни 
изтиробга солади, ўйлантиради. АҚШга сайёҳ сифа-
тида бориб, пул топиш илинжида юрган юртдошла-
римиз билан учрашади. Ор-номус, ғуруридан воз 
кечиб бўлса ҳам азбаройи пул топиш учун хорижда 
юрганларни кўриб, қалби ларзага келади. Хуллас, 
ўша кўрган, билган воқеалар асосида “Надомат” ро-
мани ёзилади.

Асар қаҳрамонларидан бири Сурайё ва Со-
биржоннинг бахтли онлари. Сўнг орага “ола мушук” 

тушган кунлар... Ишқий муносабатлар узоққа бор-
майди. Тезда ҳаммаси ошкор бўлади. Шундан сўнг 
Сурайёнинг ўзга юртга бориши ва у ерда кўрган-ке-
чирганлари... Пул топиш йўлидаги асар қаҳрамон-
ларининг аччиқ қисмати... Ватан тупроғига зор бў-
либ, кўз юмганлар тақдири... Буларнинг барчаси 
асарда ишонарли воқеалар орқали, юксак бадиий 
маҳорат билан очиб берилади.

“Бугун ишларим кўп”. Хаёлини бир жойга тўпла-
ган Сурайё деразани қиё қилиб очиб қўйди. Ҳали 
нонушта тайёрлаш керак. Ундан кейин хўжайиннинг 
арзандаси Авраамни мактабга олиб боради. Сўнгра 
тушгача тўрт хонали уйни ёғ тушса ялагудек қилиб 
тозалаш, чангларни артиш — ҳаммаси унинг кунда-
лик юмушлари. Ҳар ҳолда, буларга ўрганиб қолди. 
Лекин унинг учун энг оғир, азоблиси, хўжайиннинг 
баҳайбат итини сайрга олиб чиқиш...”

Ўқувчи шу сатрлар орқали океан ортидаги юртга 
борганларнинг ҳаёти ҳақида асар бошидаёқ аниқ 
тасаввурга эга бўлади. Романни ўқиш давомида 
турли тақдир эгаларига дуч келинади. Хуллас, асар 
қаҳрамонларининг тақдири, кечинмалар ўқувчини 

асло бефарқ қолдирмайди. Ўйлашга, фикрлашга ун-
дайди. Муаллиф ўз қаҳрамонларининг аламли, ач-
чиқ, армонли кунларини китобхон кўз олдига ишо-
нарли тарзда келтирганлиги туфайли мақсадига 
эришган.

Биласизми, ростини айтганда, Носир оға билан 
яқиндагина танишгандек эдик. Ўшанда қирчил-
лама қирққа кирган ёзувчи йигит бугун 70 га ҳам 
қадам қўйибди. Давр шиддати туфайлимикан, 70 
ёш ҳам “ўйинчоқ” бўлиб қолгандай. Ўша чаққон, 
илдам, серғайрат, сўзамол, аскиячи, шеърхон, ға-
залхон. Адибнинг олдинда қиладиган ишлари кўп. 
Завқий домла ҳақида роман ёзишга киришган биз-
нинг Ҳожибува. Шўх-шодон давраларда Муқимий-
нинг “ашъори қабиҳалар”ини берилиб ўқиб, ҳам-
мани кулдириб ўтирадиган Носир Зоҳид баъзан 
ўз-ўзидан жим бўлиб қолади. У бу пайтда Завқий 
олами билан яшаётганлигини ҳамма ҳам билавер-
майди. Ўшандай пайтларда гапдош чин дўсти, уни 
тушунадиган ажойиб инсон, Аллоҳ раҳмат қилгур 
Маҳмуджон Умаров даврадошларига қараб: “Шо-
ирга тегманглар, уни тинч қўйинглар”, дерди. Маҳ-
муджон умрининг охиригача шоирни тушуниб, уни 
авайлаб, керак бўлганида қўллаб яшади. Улар-
нинг яқинлигини кўриб ҳавас қилгандим. Маҳ-
муджондан айрилганда қўлига қалам олгиси кел-
май қолган кунларни кўрганман, “узлатга кетган 
кунларини” кузатганман.

Бу бевафо ҳаёт шундай экан-да. Бир бутун да-
рахт бўлсанг, яшнаб турган баргларингни саралаб 
узиб олгандай, тўкиб кетавераркан. Энди у кунлар-
дан ширин хотиралар қолди. “70 йиллик юбилейда 
Маҳмуджон бўлгандами?” деган сўзларни шоирни 
билганларнинг барчаси такрорлашади. Буни ҳаёт 
дейдилар, деб кўникиб яшашга мажбурмиз...

Шоир, ёзувчи, журналист дўстимнинг 70 ёшга 
кирганига бир ўзим эмас, кўплар ишонмаса керак. 
Жуда ёш кўринади. Болаларча самимият, беғубор-
лик, баъзан қайсарлик бор. Шунинг учун бўлса ке-
рак, унинг болаларча аразлашига ҳам ўрганиб қол-
ганмиз. Бир зумда ўтиб кетади. Шоир билан, яна Но-
сир Зоҳиддай ижодкор билан яшашнинг қувончи-ю 
азобларига чидаган, энг асосийси, уни ҳамиша ту-
шуниб яшаётган, турмуш ташвишларига шерик се-
викли рафиқаси Жамилахондан Чархий домланинг 
шогирдининг қарзлари кўп. Икки ўғил, икки қиз, ўн-
дан ортиқ набиралар қувончини кўриб яшаётган бу 
жуфтликнинг бахтига кўплар ҳавас қилади.

Чархий домла ҳақида латифалар кўп. Домланинг 
шогирди ҳақидаги латифалар ҳам қолишмайди. Та-
гида ҳақиқати бор латифаларни айтиб қолсак, “Ибо-
динов тўқиган”, деб бор “айб”ни Алишер Ибодиновга 
тўнкайди ичида кулиб. Чунки ўзи ҳам бу ҳаётий ҳан-
гомалардан маза қилиб юборади-да.

Масалан, кунларнинг бирида, салкам қирқ ери 
урилган қизил “Москвич”ини ҳайдаб, Найманча йў-
лида илҳоми келиб, севган қўшиғини куйлаб кета-
ётса, хаёл қурғур қўшиққа чалғитганми, йўлидан 
чиқиб қолган аравага урилибди. Зарба кучидан 
аравани тортиб кетаётган эшак ҳам қаттиқ ҳанг-
раб юборган экан. Арава ишдан чиққан. Автомо-
биль дабдала. Шундан сўнг шоир салкам 40 кун 
гипсда юришга мажбур бўлади. Бу ерда айрим жой-
лари тўқима бўлсаям ҳақиқат бор. Чунки классик 
қўшиқларни унча-мунча чала ҳофизлардан қолиш-
майдиган даражада куйлай олади. Ўзи айтмоқчи 
“сал ишлов берилмаган” овози ширали эканлигига 
кўплар тан берган.

Яна “Ўткан кунлар” фильмидагига ўхшаш ара-
вада Қўқонга қилган сафарини “Алишернинг тўқи-
маси”, деб ишонтиришга ҳаракат қилади. Шундай 
бўлса-да, Қўқоннинг олис Ҳиндистондан олиб ке-
линган маҳобатли устунлари бор масжиди олдидан 
биргаликда ўтиб қолсак, Ибодиновнинг дўсти ҳақи-
даги ҳикоясини эслаб, яйраб кетамиз. Бир-бирини 
қувиб кунлар, ойлар, йиллар шундай ўтаяпти. Бар-
часига шукур!

Анвар АБДУВАЛИЕВ.
Ўзбекистонда хизмат кўрсатган журналист.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

ДИЛДАГИ ГАПЛАР
Ҳаққоният деб ишда тўғрилик, сўзда 

ростликни айтилур. Инсон бўстони са-
ломатга, гулзори саодатга ҳаққоният 
йўли ила чиқур. Инсониятнинг илдизи 
ўлан раҳмдиллик, ҳақшунослик, одил-
лик каби энг яхши сифатларнинг оноси 
ҳаққониятдир... 

Абдулла АВЛОНИЙ

Kun.uz ижтимоий тармоғида икки фарзандини 
ёлғиз ўзи боқиб тарбиялаётган аёл ҳақида ўқиб 
қолдим. У Чирчиқ шаҳрида арзон ижара уйда 
яшаб, фарзандларини ҳар куни Тошкент шаҳрига 
мактабга олиб бориб келиш заруратидан “Damas” 
машинаси сотиб олибди, ҳайдовчилик қиларкан.  
Жувоннинг ҳикоясида шундай сўзлар бор: 

“Бир кун Тошкентдан Чирчиққача одам ол-
дим. Ёнимдаги ўрин бўш эди, биттаси ўтирди, 
ўша пайтда эътибор бермабман – ичган экан. 
Йўлда кетар эканмиз, у менга гап ота бошлади. 
Бунақа вазиятда нима дейишни билмайман. Би-
ринчидан, орқада болаларим, иккинчидан, ун-
дан бошқа йўловчилар ҳам бор. Ўзимни кўрса-
тиб, бировни шарманда қилишга хоҳишим йўқ. 
Жим ўтиришини сўрасам, бирпас тинчийди ва 
яна бошлайди: эрим бор-йўқлиги, аёл бошим би-
лан кира қилаётганим сабабига қизиқади. Сабр 
қилиб, тартибга чақирдим. Чирчиққа яқинлаш-
ганда ҳамма тушиб кетди. Машинада мен, бо-
лаларим ва ўша йўловчи қолдик. Шериги иккала-
сига у пул тўлаши керак эди. У пайтда шилқим-
лик учун жазо йўқ эди, яхшиямки, ҳозир шундай 
қарор чиқди. Манзилига етганда, “бўпти” деб 
тушиб кетяпти. Йўлкирани сўрасам, “Сизга 
пул бериш керакми?” – деди. Алам қилади – аёл 
бошингиз билан уни ура олмайсиз, болаларин-
гиз олдида сўка олмайсиз, чунки у пайтда сиз 
ҳам ишлаб, ҳам болаларга она сифатида тар-
бия бераётган бўласиз. Жаҳлим чиқиб, “Лафз 
борми, йўл ҳақини беринг”, – десам, худди са-
дақа қилгандай юзимга пулни отиб юборди. Ана 
ўшанда йиғладим.

Энг оғриқлиси нима, биласизми? Йўл даво-
мида у менга гап отиб келаётганда, бирорта 
йўловчи “Ҳой, нима деяпсан?” демади. Бир аёл 
хўрланади, лекин атрофдагилар “менга нима?” 
дегандай жим кетишади”. 

Ҳа, юқоридаги вазиятда оқ билан қорани ажра-
тиш қийин эмас: шилқимликнинг ифлослигинию 
иш устида бўлган бир ожизани ҳимоя қилиш ке-
раклигини эркаклик шаънига озгина даъвогарлар 
ҳам биладилар, аммо улар аввало тарбиясиз, но-
муссизнинг ихтиёрига қарши бориб, унинг кайфи-
ятини бузгилари, ўзларига ортиқча гап орттирги-
лари келмайди ва кўзлари очиқ бўлса-да, қалб 
кўзларига парда тушади: “Менга нима? Қўлимдан 
нима келарди?” Кузатувчи эркакларнинг қарийб 
муштарак бўлган мана шундай муносабати “ар-
доғи”да безорилик етти газ сакрайди, эртага бун-
дан ҳам “авжли гуллаб, мева тугса”, ажабмас.

Шунга ўхшаш вазиятларга деярли ҳар куни 
кўчада, бозорда, жамоат транспортида, таъ-
лим даргоҳларида, ишхонада, сайру саёҳат пай-
тида ҳам дуч келишимиз одатий бўлиб қолган. 
Бу қалбларимиз билан боғлиқ иллат десамми, 
касалликми... аксарият ҳолатларда оилалардан 
бош ланади.  

 ...Беш йил олдинги бир воқеа: Фарғона 
шаҳрида аёллар ўртасида Қуръон тиловати бел-
лашувининг вилоят босқичи ўтказиладиган катта 
саройнинг ичкари, ташқариси, йўлаклари мух-
лис-томошабинлар билан тўлиб-тошган. Танлов 
бошланишига дақиқалар қолган. Шу пайт йиғил-
ганлар орасини ёши улуғ бир аёл ёриб марказий 
саҳна томонга интилиб кела бошлади. У бир қў-
лида кўзи ожиза ёш жувонни етаклаб, иккинчи қў-
лида эса катта халтага солинган брайл ёзувидаги 
китобларни кўтариб олганди.  “Бу жуда ажойиб 
аёл, – тушунтирди менга ёнимда турган вилоят 
отинойиси Ҳилолахон. – Ўзи бош бўлиб ожиза 
келинини мусобақада қатнаштирди. Ануви катта 

халтадаги китоблар – Қуръони карим. Келини ту-
манда ғолиб бўлганди, мана, вилоят босқичига 
олиб келяпти”. 

Мусобақа якунлангандан кейин ўша қайнона 
билан суҳбатлашишни ният қилдим. Нимагадир 
олдиндан дилимда: “Аёлнинг ўғлиям кўзи ожиз 
бўлса керак”, – деган фикр бор эди. Лекин гап-
лашганимизда маълум бўлдики, фарзанди ҳар 
жиҳатдан соғлом йигит экан. Фарғона педаго-
гика университетининг тарих факультетида ўқи-
ётганда, ўзбек тили ва адабиёти факультети та-
лабаси – ҳозирги рафиқаси билан танишган, унга 
уйланиш ниятини онасига айтган экан. “Ўшанда 
боламдан битта нарсани, яъни ожиза хотин би-
лан ҳаёти осон кечмаслигини айтиб, “кейин пу-
шаймон бўлмайсанми?” деб сўрадим. Ўғлимнинг: 
“Она, аниқ биламанки, бу қизга мендан яқин би-
рорта эркак зоти йўқ. Менга шунинг ўзи кифоя”, 
– деди. Ўғлимнинг мана шу гапи розилигим учун 
етарли эди. 

— Болаларим икккита фарзандли бўлишди. 
Ҳозир келиним мактабда ўқитувчилик қилади, – 
деди келини мусобақанинг вилоят босқичида ҳам 
юқори ўринлардан бирини эгаллаганидан қуво-
ниб, ҳаяжонланиб турган қайнона. 

Бир тасаввур қилинг: кўзи умуман кўрмай-
диган аёлнинг оила ва давлат ишларини бажа-
риши осонми? Ўша келиннинг, ўзимизчасига айт-
ганда, “Келин олиб орзу-ҳаваслар кўраман, энди 
роҳатда бўламан”, – деган ёши улуғ қайнонаси-
га-чи? Кийим, юриш-туриш, сўзлашлари сод-
даю сипо бўлган ўша қайнонанинг гап-сўзла-
рида фақат розилик, нур, гўзаллик кўрдим. Анг-
ладимки, уларнинг оиласида кимларнингдир 
хоҳиш-истаги эмас, адолат мезони устувор. Шу 
сабабли ўғли кўзи ожиз қизга уйланиш орзусини 
иккиланмай айтган. Тақдирнинг бу туҳфасидан 
оила аъзоларининг ҳаммаси шукронада. 

Ҳар гал хонадоннинг ўтидан кириб, сувидан 
чиқаётган, “ойижон, нима ейсиз?” деб парвона 
бўлаётган келинига ҳам чимирилган, бир кулиб 
қарашниям раво кўрмаган қайноналарни кўр-
ганда, юқоридаги воқеа ёдимга тушади. 

Афсуски, оилавий келишмовчиликлар, ажрим-
лар, фожиалар йилдан-йилга кўпайиб, уларнинг 
сабаблари бора-бора енгил-елпилашиб бор-
япти. Бу сабабларнинг тўқсон фоизи асосида 
кимнингдир кимдандир норозилиги (ҳеч бири-
миз фаришта эмасмиз, албатта, аммо... М.У.) 
ётади. Баъзида оиланинг бузилишига-да олиб 
келаётган бундай норозиликлар нечоғли адо-
латли ёки адолатсиз эканини англаб турганлар 
ҳам кўпинча индамайдилар. Ҳатто топганини ич-
киликка, ҳаром-ҳариш юришларга сарфлайди-
ган ёки сабаб-бесабаб хотини, болаларига тин-

май зулм қиладиган эркакларни она товуқдай 
бағрига олволиб, қовоғини уйиб, қошини чими-
риб, бу ҳақда бирор кишининг “чурқ” этишига йўл 
қўймайдиган қайноналар йўқ эмас.  Бу носоғлом 
вазиятни ислоҳ этишга журъатли, тадбиркор, таҳ-
лилкор ё топилмайди, ё ёлғиз қолиб у ҳам инда-
маслар қаторига ўтади. “Жиловдорлар” ҳамиша 
кайфиятни қурол қилиб бошқаларни бошқара-
дилар. “Тикиш-бичишга эмас, мусиқага борасан, 
даданг шуни хоҳлайди”. “Болам, унақа овқат пи-
ширмаймиз, бувингга ёқмайди”. “Мунча китобга 
ёпишволди бу келин, ўқиб шаҳар олиб берар-
миди?” “Отаси, келинингизнинг феълини била-
сиз-ку. Болаларини уришганда, аралашманг. Бўл-
маса, аламини яна шу гўдаклардан олади”. “Вой, 
биз ҳам ҳомиладор бўлганмиз, бола кўрганмиз... 
Бу келин асабга тегиб мунча ётоқчилайди?..” – 
бунақа гапларнинг охири йўқ. Йиллар ва ҳатто 
умр бўйи шу каби кайфиятларнинг тутунли ўти 
ўчмайди...  қанчадан-қанча орзу-интилишлар, қи-
зиқишлар, иқтидорлар, ташаббуслар, чиройли 
фазилатлар унга қўшилиб “тутаб ётади, тутаб ке-
тади”.  

Оилаларда ҳаққоният илдизи қирқилиб-қирқи-
либ бориши, катталарнинг бунга розилиги; ким-
дир ёши улуғлиги, кимдир тили ўткирлиги, ким-
дир топармон-тутармонлиги, кимдир касал-
мандлиги, кимдир эркатойлиги боис гапини ҳар 
қандай ҳолатда ўтказиши улғайиб келаётган ёш 
қалбларни холисликка, тўғри сўзга, ҳамманинг 
ҳақ-ҳуқуқларини муҳофаза қиладиган одил тўх-
тамга эмас,  ҳукмрон кайфиятга (унинг нечоғли 
тўғри, фойдали, яхши оқибатли ёки аксинча экан-
лиги тўғрисида ўйлаб ҳам ўтирмай) сўзсиз итоат 
этиш сабоғини беради. Бундай муҳитда мулоҳа-
закорлиги “туғилмай ўлган”, ичидагини ошкор ай-
тишдан маҳрум бўлган боланинг мустақил фикр-
лаши, ташаббускор бўлиши, ўзини ва ўрни келса 
бошқаларниям ҳимоя қилиши, бир ибора билан 
айтганда, жамиятда бағри бутун, қадру қадди ба-
ланд шахс бўлиб улғайишига нечоғли ишонч бор? 

Оилада илдиз отиб барг ёзган бу “қалб ил-
лати, касали” остона ҳатлаб мактабга, олий ўқув 
даргоҳлари, ишхоналарга  кириб боради.  Дунё 
ижтимоий фалсафасида аксиома сифатида эъ-
тироф этилади: адолат тамойилига эмас, қўли 
ёки тили узуннинг хоҳиши, кайфиятига оммавий 
тобелик ҳаётнинг ҳамма соҳалари тараққиётига 
энг хавфли “кишан”лардан биридир.

“Фақат инсонни севиш орқалигина адолатпар-
вар бўлиш мумкин”, – деб ёзади фаранг файла-
суфи. 

...Бозор паттачиси ёки ички ишлар идораси 
ходими бозорда жавлон ураётган юзлаб пул-
дан пул чиқарарлар орасидан ўтиб, ҳовли-

сида пишган мевани челакка солиб чиқиб бир 
чеккада озгина пулга сотиб кетмоқчи бўлган 
онаси (отаси) тенги инсонни тергайди, бозор-
дан сиқиб чиқармоқчи бўлади ва унга “кунда 
шунда”лар жўр бўладилар; дарс ўтишига тин-
май халақит берган ўқувчисининг қулоғини тор-
тиб қўйгани учун ўша ўқувчининг  ҳаётда мак-
табга қадам босмаган отаси эртасигаёқ дарсни 
бузиб кириб келгани, ўғлига устозни тептиргани 
яшин тезлигида барча ота-оналарга тарқалиб, 
қумга сингигандек “сингийди”; синчалакдеккина 
жони билан ўз вазифасини қойиллатиб, жамоат 
ишларида ҳам энг фаол бўлган аёлнинг меҳна-
тини холис тақдирлаш вақти келганда, тоғдек 
эркаклар “тилларини ютиб” ўтирадилар; бош-
лиқнинг кайфиятини бузмаслик (аслида, ўз бо-
шини омон сақлаш) учун битмаган ишлар де-
ворлар, пардалар, ёлғон ҳисоботлар билан 
“ёпиб қўйилгани”га баъзан оммавий томоша-
бин бўламиз... –  яна мисолларми? Ўзингизнинг 
хаё лингизда ҳам шунга ўхшаш кўрган-кузатган-
ларингиз жонланган бўлса, ажабмас. Бундай 
пайтда бурчак-бурчакда адолатсизлик бўла-
ётганини гапирадиганлар, муҳокама қилади-
ганлар, балки бир неча муддат ўзининг журъ-
атсизлигидан виждони қийналиб юрадиганлар 
топилади. Аммо улар ўзларини оқлайдиган са-
баблар (“тирикчилик, ишламасам, бошлиқ би-
лан тил топишмасам бўлмайди”)га аста-секин 
“ўрнашиб оладилар”. Бундай “муҳокамалар-
дан”, “виждон қийноқлари”дан жамиятга нима 
фойда, нима ўзгаради, нима яхшиланади? 
Бундай индамасликлар ҳаёт ҳикматларининг 
кўз олдингда поймол бўлаётганини олқишлаш, 
қўллаб-қувватлаш эмасми? “Тўхта, шу масала 
ёзилган ва ёзилмаган инсоний қонунлар, та-
лабларга мувофиқ ҳал этилиши, элга нафи те-
гиши, ёлғон болаламаслиги, бу каби кўзбўяма-
чиликларнинг олдини олиш учун камчиликни 
бор ҳолича тан олайлик-да, уни тузатайлик”, – 
дейдиган битта-яримта бўлса, унинг “нодонли-
ги”дан кулиб, сал нари юрадиганлар... эҳ-ҳе! 

Айрим сатирик, юмористик асарлар қаҳрамон-
лари ишхона қабулхонасидаги котибадан: “Бош-
лиқнинг кайфиятлари қандай? Ҳозир кирсам, 
ишим битадими?” – деб сўраса, унинг аҳволига 
куламиз. Ўзимиз-чи? “Мана бу иш қанча тезроқ 
битса, олдинга юришса, шунча яхши: кўпчилик 
шундан манфаат олади (юз бериши мумкин бўл-
ган салбий оқибатнинг олди олинади)”; “Мана бу 
жойда нохолислик рўй беряпти, шуни яхшилаб 
мулоҳаза қилиб кўрайлик” қабилидаги жонкуяр-
лик билан раҳбарнинг қош-қовоғини ўйламай, да-
дил ҳаракат қилишга журъатимиз борми?  

Бундан ўттиз беш йиллар муқаддам... асосан 

хотин-қизлар жамоаси бўлган бир идорадан ҳо-
миладорлик таътилига чиқишига икки ойгина қол-
ган аёл ариза ёзиб ишдан бўшаб кетишга мажбур 
бўлганини эшитиб қолдим. Қонун билан тақиқлан-
ган бу ҳолатдан ақлу идроким лол, ҳайрон эдим. 
Маълум бўлдики, раҳбар шуни хоҳлабди. Мен 
икки ойдан кейин кўзи ёрадиган, бутун вужуди 
меҳру ҳимояга муҳтож, ўша кунларда гулдан ҳам 
нозик бўлган аёл неча йиллик иш жо йидан ба-
дарға этилгани ҳақидаги буйруқни олиб ўша идо-
ранинг узун йўлагидан ташқарига қандай чиқиб 
кетганини тасаввур қилолмасдим. Чидолмадим, 
уни кузатиб қолганларнинг баъзиларига ёрил-
дим: “Қандай қилиб индамай қараб қолдиларинг? 
Икки ойдан кейин таътилга чиқиб кетарди-ку, 
шуни сиз – аёллар аёл раҳбарингизга айтсангиз 
бўларди-ку!” Жавобига ким ерга қаради, ким елка 
қисди, “Менинг ўз ҳаётим, ташвишларим бор”, – 
деди яна кимлар. Ҳеч ким: “Ўзи сабабчи, ўзи айб-
дор”, – демади, чунки бу ҳайдалишнинг сабаби 
ходимнинг ишбилмаслиги эмас, балки раҳбарга 
қай бир жиҳати ёқмай қолгани эди. 

Ўтган йили ижтимоий тармоқларда “Минг сўм 
беринг” номи билан машҳур бўлган етти яшар 
бола ёдингизда бўлса керак. Бола ўз номи билан 
бола... аммо уни ўртага олиб, “Минг сўм беринг, 
деб қўй” дея ўз кўнглини хушлаганлар, болани 
сўктириб “маза қилганлар”, боланинг туппа-ту-
зук тиланчига айланганини кўриб  завқланган-
лар, унга намойишкорона пул берган саховат-
пешаларни олқишлаб дуо қилганлар... “Бу ким-
нинг боласи? Ёш бола бозорда нима қилиб 
юрибди? Мактабга бормайдими?..” – на кўчада-
гилар, ижтимоий тармоқда бир неча кун айлан-
ган бўлса-да, на болаларнинг ижтимоий ҳимоя-
сига масъул идоралар ходимларидан, на ижти-
моий тармоқдаги фикрлар орасида бу каби савол 
эшитмадим. “Ахир бу болакай сен билан ме-
нинг фарзандимизга ўхшаган инсон-ку. Ўз жига-
римизга шунақа “саргузаштни” раво кўрамизми? 
Унинг келажаги нима бўлади, тарбиясини тўғри 
йўлга солиш керак”, – деганлар, балки,  бўлган-
дир, аммо мен учратмадим...

Юқоридагилар жамиятда ўзи бир ишни ту-
зук-қуруқ эплаб уддалай олмаган одам – менинг 
фикрларим. Кўз юмиб бўлмас – кўриб, билиб тур-
ганларимизни ва уларнинг барчага ошкор оқибат-
ларини  ёздим. Ватан, келажак, ҳаммага бир мар-
тагина бериладиган умримиз олдидаги бурчимиз, 
масъулиятимизни бажариш, мамлакатимиздаги 
барча (ҳа, барча!) инсон ҳаётдан кўнгли тўлиб 
яшаши учун ижтимоий адолат йўлига ғов бўлади-
ган шахсий ожизликларни таҳлил этиб, улардан 
қутулмоқ сари интилмоқ қалбларимизга тонглар 
билан эгизак кириб келсайди! 

“Яхшиликни очиқ чеҳрали кишилардан ку-
тинглар”, – дейилади ҳадиси шарифда. Адолат 
ҳақида ҳам шундай дейиш мумкин: нафрат, ға-
забга тўлган, бемеҳр одамнинг адолат қилиши 
қийин.

Шавкатли Заҳириддин Муҳаммад Бобурнинг 
“Бобурнома”си, ғазал ва рубоийлари, мактуб-
ларида ўз-ўзини жиддий тафтиш этиши, ха-
то-камчиликларини яширмай тан олиши ва 
улардан астойдил пушаймонликни ҳар гал 
ўқиркан,  хаёлдан: “Мардлик билан адолатпар-
варлик қўшқанотга ўхшайди. Ҳиндистон тарихи-
нинг ҳинд халқи ва дунё ҳар жиҳатдан юксалиш 
даври деб тан олишига Бобурнинг ҳақпарвар-
ликдан қувват олган жасоратли  бошқарув усули 
тамал тоши қўйган бўлса, ажабмас. Йўқса, Жа-
воҳарлаъл Нерудек файласуф ўз юртини босиб 
олиб, ҳукмронлик қилган Бобур мирзони “дил-
бар шахс” деб атармиди?” деган қувонч-ифти-
хор ўтади.

Мутафаккирлар айтганлар: “Адолатпарвар 
одамнинг ахлоқий хислатлари  бемалол қонун ўр-
нини боса олади. Қонун – қонун бўлганлиги учун 
эмас, балки унда адолат акс этганлиги учунгина 
қимматлидир”.

Муҳтарама УЛУҒОВА

АДОЛАТПАРВАРЛИК – АДОЛАТПАРВАРЛИК – 
ИНСОННИ СЕВИШИНСОННИ СЕВИШ

РАССОМ ХАНДАСИ

Ҳусан СОДИҚОВ чизган карикатура.

БОЛАЛАР МАТБУОТСИЗ УЛҒАЙМАСИН!БОЛАЛАР МАТБУОТСИЗ УЛҒАЙМАСИН!
Ўзбекистонда хизмат кўрсатган маданият ходими Муҳтарама Улуғовага мактуб

Аслида таълим мажбурий 
бўлгани ҳолда болалар нашрла-
рини ўқиш ҳам мажбурий бўлиши 
шарт!

Муҳтарама опа, нима учун бу ишга Ўзбекистон 
Республикаси Мактабгача ва мактаб таълими ва-
зирлиги беписанд қарайди? 

2023 йил 22 декабрь куни Ўзбекистон Респуб-
ликаси Президенти Шавкат Мирзиёев Республика 
Маънавият ва маърифат Кенгашининг кенгайтирил-
ган йиғилишида босма нашрлар обунасига тўхта-
либ, жумладан, шундай деди:

— Ҳозирги вақтда матбуот нашрларининг обу-
наси билан боғлиқ айрим муаммолар мавжудлигини 
биламиз. 2022 йил 27 июндаги Президент қарорида 
бюджет ташкилотларига кутубхона фонди харажат-
лари орқали даврий босма нашрлар, уларнинг элек-
трон шакли ва электрон оммавий ахборот воситала-
рига обуна бўлиш учун маблағ йўналтиришга рухсат 
берилади, деб кўрсатилган. Демак, масаланинг аниқ 
ечими бор. Фақат буни амалга оширишимиз керак.

Қолаверса, худди ўша қарорнинг 2-бандида:
“Шундай тартиб ўрнатилсинки, унга мувофиқ 2022 

йил 1 октябрдан бошлаб болалар учун мўлжаллан-
ган теле- ва радиомаҳсулотларни ишлаб чиқариш 
ва эфирга узатиш бўйича ҳар йили энг яхши 30 та 
лойиҳа учун ҳар бири базавий ҳисоблаш миқдори-
нинг 300 бараваригача миқдорда бўлган танлов эъ-
лон қилинади. Бу борадаги харажатлар Ахборот ва 
оммавий коммуникациялар агентлигига қўшимча 
ажратиладиган Давлат бюджети маблағлари ҳисо-

бидан қопланади”, — дея қатъий белгиланган эди.
Муҳтарама опа, яна ўша ҳужжатдан Сиз каби кў-

чирма келтираман:
“2023 йил январдан бошлаб:
• даврий босма нашрлар, китоб ва бошқа матбаа 

маҳсулотларига масофадан туриб обуна бўлиш ва 
уларнинг буюртмачигача ўз вақтида етказиб бери-
лишини кузатиб бориш имконини берадиган “Обуна” 
ягона электрон платформаси, шу жумладан, унинг 
мобиль иловаси яратилади;

• 2026 йил 1 январга қадар жисмоний шахслар 
томонидан “Обуна” ягона электрон платформаси 
орқали обуна қилинган ижтимоий-сиёсий, маъна-
вий-маърифий, адабий-бадиий, ҳуқуқий, илмий-ом-
мабоп даврий босма нашрлар обуна нархининг 10 
фоиз, болалар учун мўлжалланган даврий босма 
нашрлар обуна нархининг 20 фоиз миқдори Давлат 
бюджети маблағлари ҳисобидан обуначиларнинг 
банк карталарига бир ой муддат ичида қайтарилади 
(“Cashback”), реклама хусусиятига эга бўлган дав-
рий босма нашрлар бундан мустасно. Бунда, ушбу 
харажатлар Ахборот технологиялари ва коммуни-
кацияларини ривожлантириш вазирлигига қўшимча 
ажратиладиган Давлат бюджети маблағлари ҳисо-
бидан қопланади.

• Ахборот технологиялари ва коммуникацияларини 
ривожлантириш вазирлиги (Ш.Х.Шерматов) ҳамда Ах-
борот ва оммавий коммуникациялар агентлиги (А.А.
Ходжаев) 2022 йил якунига қадар Ахборот-коммуни-
кация технологияларини ривожлантириш жамғар-
маси маблағлари ҳисобидан “Обуна” ягона электрон 

платформаси, шу жумладан, унинг мобиль иловасини 
яратсин ва электрон тўлов тизимлари билан интегра-
ция қилсин ҳамда унинг доимий равишда модерниза-
ция қилиниши, техник қўллаб-қувватланиши ва фао-
лият юритишини таъминласин”.

Аммо минг афсуски... масала ҳамон ижобий ечи-
мини кутмоқда.

Мен бир вақтлар “Ғунча” қўлма-қўл бўлиб ўқилга-
нини, “Гулхан” болаларнинг севимли нашри бўлга-
нини, “Ёш куч” журнали таҳририяти жойлашган пой-
тахтнинг Қатортол даҳасига мактублар қанот қоқиб 
келганини наинки эшитганман, ана ўша гўзал та-
свирлар муҳрланган матбуот саҳифаларини кўрган-
ман ҳам.

Ўйлайманки, нафақат болалар нашрлари, балки 
республикамиздаги энг муҳим оммабоп нашрларни 
қўллаб-қувватлашнинг вақти аллақачон етди. Умид 
қилиш — инсонга хос фазилат.

Кутаяпмиз. Насиб этса, бу масалалар ҳал бўлар.
Азиз Муҳтарама опа!
Сизни оташнафас шоира ва жамиятнинг дарду 

ташвишлари билан яшовчи фаол публицист сифа-
тида яхши танийман ва ҳурмат қиламан!

Сизга ижодий қувват ва куч-ғайрат тилаб, 
Ўзбекис тон болалари матбуотсиз улғаймасликла-
рини чин дилдан хоҳлашимни яна бир карра баён 
этмоқчиман.

Отабек ИСРОИЛОВ,
Ўрта Чирчиқ тумани ва Нурафшон шаҳар 

ҳокимлигининг “Машъал” газетаси
бош муҳаррири ўринбосари.

